
  Tazwart 

 Deg taggara n tassut tis xx, tamedyazt taqbaylit yebda yettbin-d 

wudem-is, deg yiseggasen n 1990 mi i tennerna tmaziɣt tuɣal d tatrart, tlul-

d tira s wudem tunsibt, mi tekcem ɣer uɣerbaz, yebda usekles d usnerni n 

tsekla, aya yegla-d s uslali n tdukliwin iqeddcen ɣef tmaziɣt akk d tesgiwin n 

tmaziɣt deg tesdawiyin, s wakka yebda uḥric n tezrawin s telqayt.   

 Ass-a tizrawin ugtent deg yal taɣult, tebda tallit n unadi d usnerni n 

tmaziɣt, imagraden n tutlayt, yal yiwen deg-sen dacu i d-as-d-yerna akken 

ad tennerni, ad tegmu. 

 Tamedyazt d taɣult i wumi fkan azal yimussnawen n tmaziɣt, acku d 

abrid i d-yettaken afud, iseɣ i umseflid. Icennayen ufan tamedyazt d allal i 

tudert n tutlayt, aṭas n yimussnawen am Mulud Mɛemmri, Mulud Ferɛun d 

Kamel Buɛmara i d-jemmɛen isefra n yimedyazen iqburen am yisefra n Si 

Muḥend Umḥend, Ccix Muḥend Ulḥusin, Si Lbacir Amellaḥ,…atg. 

 Amedyaz am Yusef Abǧawi gar wid yefkan azal ameqren i tmedyazt, d 

tarekkizt n taqbaylit, yewwi-d aṭas i ugdud, amzun d tamkerḍit n tussna, 

yeddem taɛkemt n ccna, deg tallit anda ccna mazal ẓerren-t s yir tmuɣli deg 

tmetti. Imedyazen cuban tacemmuɛt ireqqen akken ad walin wiyeḍ. 

 Amedyaz deg tmetti taqbaylit d wi yesɛan tusnagt, d lemri n yiɣeblan 

n tmetti, yesɛa awal n tidet, am Ccix Muḥend Ulḥusin i iferrun iɣeblan n 

tudert n umdan, yuɣal d anzerrfu n tmetti taqbaylit. Yusef Abǧawi d win 

yesɛan azal ameqqren deg tmetti taqbaylit. 

 Asefru n Yusef Abǧawi yuɛer, acku netta ur d-issegzay ara tizlatin-is, 

yettwali belli yal yiwen amek ara yefhem asefru, amek ara ad as-yefk 

tamuɣli, d aya i s-yernan cbaḥa d wazal i tmedyazt-is. 



Tazwart tamatut 
 

 

11 

  Yusef Abǧawi yebda ccna deg useggas n1958, almi d aseggas 1996.  

 Asentel Asḥissef, d ayen yessḥissif yal umdan deg yal timetti, yes-s i 

yettban ayen yettɛici umdan deg tudert-is, ama d lferḥ neɣ d lqerḥ. 

   

 



 

 

 

 

 

 

 

 

 

 

 

      Aḥric n tesnarrayt 

1.   Timental n ufran n usentel : 

Yusef Abǧawi d amedyaz yettwassnen, win is-yeslan ad iḥus-ya-s , imi 

ulac tamsalt iɣef ur d-yewwi ara, ama ɣef tayri, ama ɣef tumast, ama 

ddunit… 

ɼas akken tella tezrawt ɣef tmedyazt-is, maca drus ɣef wayen id-yenna d 

wayen i yexdem, win i xeddmen fell-as d wi s ɣur: 

AGGOUNE Karima akked d BERKANI Laaziz s lmendad n Mass 

BOUAMARAKamel. Deg useggas 2001/2002. Asentel Biographie et 

répertoire poétique de Yousef ABDJAOUI (1932-1996). 

Tizrawin ɣef usentel yecban wa ulac ala yiwen, win yeggan tazrewt ɣef 

asḥissef d wa:  

 Messafri Amokrane, Asḥissef deg tmedyazt n Lewnis At Mengellat, 

2014/ 2015.   

 Sawḍen ad jmeɛen ad seklsen, ad arun seg wayen akk i yekseb umedyaz  

Lewnis At Mengellat d isefra. Suxeddim is- fkan i tudert n lebda n yisefra-s, 

yerna ḥya-d isem-is ara d-yernun lǧehd i wurti asefran aqbayli. 

Nekni nufa belli Yusef Abǧawi yuklal ad as- nexdem tazrawt ɣef yisefra-s 

d acku kan nebɣa ad d-nawi ɣef yiwet temsalt imi ulac aṭas tezrawin fell-as 

d tin yesɛan azal ameqqren ɣer umedyaz, ta d asentel ˮUsḥissefˮ. 

Ammud n yisafra-s d wid i d-newwi seg youtube mbeɛd mi nesla i 

tezlatin-is. 

2. Iswi n tezrawt : 

   Nexdem tazrawt-a ɣef Usḥissef  deg tmedyazt n Yusef Abǧawi, 

iwakken ad d- nsebgen azal  ameqqren i temsalt-a, imi d tin yellan d lsas n 

tudert deg tmetti taqbayli. 

3. Tamukrist : 

Tamedyazt n Yusef Abǧawi d lebḥer lqayen, imi ulac  timsal i 

yeqqimen ur isefra ara fell-asent ama d tid iԑac netta neɣ ԑacent-ten-t 

wiyaḍ, gar-asent ad nebder (tayri, tumast, ddunit, lɣerba, nif….), maca Amek 

id-yettili usḥissef deg tezlatin n Yusef Abǧawi ? 

 

4. Tarrayt n umahil : 

      Amahil-a  d win yebḍan ɣef kraḍ n yeḥricen:Aḥric amezwaru d aḥric n 

tesnarayt, deg-s ad naf timental n ufran n usentel, iswi, tamukrist.deg-s , 

snemmeslay-d ɣef umedyaz(tudert-is, d isental iɣef id-yecna).                                        

Aḥric wis sin d aḥric aẓrayen deg-s ara naf sin n yixfawen: 

Ixef amezwaru:yewwid ɣef tmedyazt taqbaylit sumata, ama taqburt, neɣ d 

tatrart akked d yisental iɣef d-wwint. 

Ixef wis sin:deg-s id-newwi awal ɣef ccna ger yiḍelli d wass-a , daɣen nefka-

d tibadutin n usḥissef d kra n yimedyazen deg taɣult n usḥissef. 

Ma d aḥric aneggaru d win n tesleḍt deg-s i negga d tasleḍt  i kra n tezlatin-

is id-yettban deg-s usḥissef.  

5. Tudert n Yusef Abǧawi: 

Yusef Abǧawi d acennay, d ameẓẓwan, d amedyaz n teqbaylit Azayri. 

Icennu tizlatin n caɛbi, ilul ass n 16 Dijember 1992 deg taddart At Σalwan 

taɣiwant n Ukfadu Dayra n Sidi Σic wilaya n bgayet asemmar n ihri, immut 

deg useggas 28 tuber 1996 deg Lpari sebba-s aṭṭan n yiɣsan, yettwamṭal 

deg taddart-is. 

Yettwarebba deg tamnaḍt-ines iruḥ ɣer ihri iwaken ad yeḥfeḍ aẓawan 

n caɛbi ɣer imeqqranen  n icennayen widek n temnaḍt-ines am Lɛanqa, 

Sliman Σazem, Elḥaǧ Elɣafur akked Maḥbubati, yufrar-d deg iseggasen n 60, 

70 deg tiliẓri, maca yuneg deg useggas n 90 ɣer Fransa am icennayen 

nniḍen, yerwel ɣef irebreben imi yemmut din-a, yeǧǧat aṭas n yiḍabsiyen1. 

 

5.1 Isental iɣef yecna:    

Ma nerra tiṭ ɣer wayen akk id-yenna Yusef Abǧawi deg tezlatin-is ad naf 

ulac tamsalt i ceɣben akk amdan ur d-yewwi ara fell-as deg akk taɣulin, ama 

deg wayen yeɛnan: tayri, lɣerba, ddunit,… 

a)  tayri: 

- Yegguma wul ad kem-yettu 

- Ayɣer, ini-d ayɣer 

- Refdeɣ-d lkas 

- Walaɣ-tt mi i tԑedda 

- Ruḥ ay aḥbib 

- yeḥzen wul 

- Ul-iw 

                                                           
1
  Https/ fr.Wikipédia.org/wiki/Yusef Abdjawi                       . 

- Acu n ssebba 

- Acu i yi-yeǧǧan 

- Ini-iyi-d ih neɣ ala 

- Iɣab lԑeql-iw 

- A yemma tenɣa-yi 

- KKer ma ad tedduḍ 

- A tareqmant 

- Ruḥ a weltma 

-  Tiṭ d wul 

- Acḥal i yeԑziz yisem-im 

- Ḥuriya 

- A yemma, yemma 

- Wi is-yennan 

 

b) Tuɣac n tmetti : 

- Lhem deg uxxam 

- Semḥ-as ma yella yesker 

-   Wiyya-kay ul-iw 

- Yuli wass 

- Efk-as amendil 

- Taqsiṭ-iw 

- Yir lehdur 

- Ay ul ayɣer  

- Balek 

- Mreḥba 

- Nnan-iyi ayɣer i tḍeԑfeḍ 

- Beԑed-iyi 

- A wi yufan 

- Nnif, nnif 

- Anida-ten 

-  

c)  Tuɣac n lɣurba: 

- Awin i ijerben  

- Aḥlil ma neṭṭebeԑ-itt akka 

- Ay abrid yettawin ar taddart 

- Acḥal 

- Ay acufur uṭaksi 

d)  Tuɣac n timeḍrit: (Jeunesse): 

- Temẓi 

e) Tuɣac n uɣurru: (Trahison): 

- Σuhdeɣ-k a lԑebd ur k-umneɣ 

- Wekkelɣ-am ṭԑam i nečča 

- Texdeԑḍ-iyi saḥa, anekkar n leḥsan  

- Asi flan 

- lefḥal 

- Mlalen tlata iqerra 

f)  Tuɣac n lmaktub: 

- Sebbreɣ ayetma 

- Ẓzriɣ ur sԑiɣ ara sseԑd 

- I yeḍran yid-I u mazal 

- Win mi yefka Rebbi 

- Ayen a ddunit 

- Array-iw 

- La ttnadiɣ 

- Ayen iraden 

- Lukan ulac lukan  

- Afrux 

g)  Tuɣac n tamdanit n tmurt: 

- Tamurt ulac i tt-icban 

-  Rriḥa n tmurt n leqbayel 

       h) Tuɣac n tejmilin: 

-  Qqim kan qim 

-  Ad yerḥem 

 

 

 

  



 

 

 

 

 

 

 

 

 

 

 

         Aḥric Aẓrayan 



Aḥric Aẓrayen 
 

 

20 

I. Ixef Amenzu : 

Tazwart 

     Tamedyazt taqbaylit tesɛa azal d ameqqran deg tmetti taqbaylit, 

imi timetti-ya d tin i yeddan deg ubrid n timawit i teɣzi n leqrun. 

Leqbayel zik-nni s usefru iferrun tilufa neɣ timsal, s yes d aɣen i d-

yessawaḍ wumdan iḥulfan-ines ama d lferḥ neɣ d lqerḥ. Asefru d 

tirekkizt i ɣef tebna tɣerma n umaziɣ, d inigi ɣef wayen yedder 

wemdan iḍelli. 

1. Tamedyazt taqbaylit : 

       Tamedyazt taqbaylit d tawsit gar tewsatin n tsekla timawit, tesɛa azal 

ɣer Yimaziɣen, tewweḍ ɣer uswir ɛlayen, tettili-d deg tegnatin yemgaraden 

ama n lferḥ, ama lqerḥ, ssefrayen medden ɣef wayen id-ttmagaren deg 

tmeddurt n yal ass. 

 ɼef waya ad naf aṭas n yimeskaren i yerran tamuɣli –nsen ɣer usentel-

a (tamedyazt taqbaylit) gar-asen: Mammeri (M), Nacib (Y), Djellaoui (M)… 

 Nacib (Y) yenna-d d akken :ˮiḍrisen-a zemren ad aɣ-d-sbinen daɣen 

ɣer ad d-afen assaɣ yellan gar tmedyazt d tmetti, i yettuɣalen daɣen ɣer 

umezruy n ugraw, akken yebɣu yili lḥal tamedyazt-a d tumant tamsiwant i 

yeqnen ɣer yidles amatu1. 

 Yenna-d daɣen ɣef usefru :ˮAsefru yettwakes-d seg umyag «fru», 

anamek-is d asegzi n tɣawsa ur nettwagza ara, akken ad tettwafham ɣer 

medden, am wakken  i tesɛa anamek n ferru n wugur, ihi asefru deg 

                                                           
1
 Y.Nacib Anthologie de la poésie kabyle, éd Andalouse, Alger 1993 p19. 

« Ces textes peuvent nous permettre d’entrevoir, et même de retrouver le rapport poésie-société et remonter 
ainsi a l’histoire du groupe Quoiqu’il en soit, cette poésie, bien entendu, et un phénomène collectif 
indissociable   de sa culture globale». 

teqbaylit d tikci n teɣzent ibanen i tuksa n wayen ur nban, d tirririt n 

tɣawsiwin ɣer umkan-nsent…2 

 Ma Djellaoui (M) yettwali dakken :…ˮtimetti taqbaylit neɣ tamaziɣt 

sumata am nettat am tmettiyin-nniḍen i d-yeddan ɣef ubrid n timawit terra 

azal d ameqqran i usefru, s usefru i ten-iferru, s usefru id-temmal ayen i 

tettḥulfu…ˮ3  

 ɼas ɛeddan acḥal n yiseggasen ɣef tmedyazt taqbaylit, ad naf asefru 

yeṭṭef deg talɣa-s d unamek-is, sser deg waya d lmusiqa (aẓawen) d tmeɣrut 

i yissishilen i umdan aḥfaḍ-is i wakken ad yecfu fell-as, ur inegger ara. 

2. Amedyaz: 

       Amedyaz d aḥeddad n wawal.Tutlay-is teẓli (propre) ɣer tin n medden, 

acku tecbeḥ tesԑa azal meqqran, yessegla-d s ugerruj ɣlayen i yidles aqbayli, 

imedyazen-a d wi (Muḥend Ulḥusin, Si Muḥend Umḥend, Lbacir Amellaḥ, 

Ait mengellet, Slimen Σezem., Yusef Abjawi……). 

      Am akken llan wid i d-yemmeslayen ɣef tmedyazt ad naf d aɣen wid i d-

yemmeslayen ɣef umedyaz aqbayli: 

        M. Memmeri ɣur-s «Amedyaz d win yettekkin ɣer umaḍal ixulfen, d 

unnig ɣef win i deg nettidir nekkni, ihi d imsuɣal i yesԑan tazmert ifazen 

anda taɣect-nsen ur telli ara gar-nneɣ»4.  

                                                           
2
 Idem.p 19 «…il n’est jusqu’au verbe «Fru» (séparer) de la famille «sefru» qui n’indique un clivage entre ce qui 

est clair et ce qui est obscur, entre simple et le complexe. Dans deux expression au moins la langue Kabyle a 
conserver ces significations primitives qu’il atteste encore la poésie «Fru taluft». ( trouver une solution a une 
éprouve)».    
3
 M. Djellaoui : Tiwsatin timensayin n tmedyazt taqbaylit, H.C.A 2007, p 05. 

4
 Memmeri(M.), 1965, «Les isefra, Poèmes de Si Muḥend »Maspero, Paris, Sb 13. « Le poète participe dans un 

monde étrangère et supérieure au notre, c’est-a-dire des interprètes d’une puissance supérieure dont il n’est 
pas la voix parmi nous».      

      ɼer Hanoteau, amedyaz d win ileḥḥun ɣef tudrin i wakken ad yessiweḍ 

izen, yettidir lemḥani n yemdanen, tawuri-ya tettwawrat seg ubabat ɣer 

mmi-s tuget n yimedyazen d icennayen5. 

      Amedyaz d agenses n yal aɣref, d argaz n lweqt-is, yesԑa tamuɣli yesfan 

ɣer tedyanin, s yiḥulfan-is, yettawi-tent-id (tidyanin) akken llant deg ugama 

d tilawt, s yisefra-ines iweznen yesɛan cbaḥa d uẓawan yezzuzunen deg deg 

umeẓẓuɣ n yimsefliden neɣ n yimeɣruyen6. 

3. Asefru: 

       Asefru n tmedyazt taqbaylit yesԑa tawuri am usefru n tmedyazt n 

tmettiyin-nniḍen ur yemgarad ara fell-as, imi yettak-d cbaḥa i usnulfu 

unnig, yettuneḥsab d taԑwint i d-yettakken tikti ɣef tmeddurt, ansayen d 

leԑwayed n yemdanen. 

        Asefru d annar anida i d-senfalayen imedyazen tiktiwin-nsen. 

     Asefru yettawi-d ɣef ayen i yettԑici umdan, d wayen ur yessaweḍ ara ɣer 

ɣur-s, aya ad yuɣal s iԑewwiqen i d-yettmagar umdan deg tudert-is ama d 

immettiyen, ama d adabu, atg, ladɣa tameṭṭut i yerrant leԑwayed deg rrif, 

izerfan-is meččen, ɣas ur d-tenni itt-yuɣen s wawal usrid, tettaf  lebɣi-s deg 

usefru, yettili-yas amzun d acfiԑ deg-s i d-temmal tufirin n wul-is. 

    S wakka amedyaz s usefru i tent-iferru, s- yes i d-yemmal ayen yettḥulfu.     

Awal s wayen yesԑa d inumek, d tirekkizt i ɣef yers lebni n tɣarma n umaziɣ. 

 

 

                                                           
5
 Hanoteau (A.), Op, cit, Sb 5, « Le poète c’est celui qui parcoure les villages pour transmettre et vivre des 

affrandes  du public, cette profession est ordinairement héréditaire et se transmet du père en fils». 
 
6
 Timmuzɣa, Djurdjura 2006, uṭṭun 12, Tajmilt i si Muḥend tasɣunt n useqamu unnig n tmuzɣa, P 6. .      

4. Tamedyazt taqburt : 

           Tamedyazt taqburt d tamensayt, tettwassen s timawit-i, ttawin-tt-id 

medden seg yimi ɣer umeẓẓuɣ, d tin yuɣen abrid ɣezzifen almi I d-tewweḍ 

ɣer tizi n wass-a. 

  Deg tallit-a tamezwarut ufraren-d kra n yimadyazen yecban, Yusef 

Uqasi, Si Muḥend U Mhend, Si Lbacir Amellaḥ, Ccix Muḥend U Lḥusin.   

 Dɣa yenna-d Mulud Mɛamri deg udlisˮInn-ayas Ccix Muḥendˮ, 

ˮAxxam ibennu ɣef lsas-nnaɣ nekni d ayen nnan d wayen ggan imezwura-

nneɣ, d win i daɣ ilaq ad nejmeɛ ass-a7 

4.1 Isental n tmedyazt taqburt : 

 Ayen yeǧǧan amedyazt zik-nni ad yessefru d uguren d iɣeblan it-

icebɣban amdya :tayri, amennuɣ, iɣeblan n tmetti…Ihi isental n tmedyazt 

taqburt ttawin-d ɣef tmetti, afrayen akk d tsertit. 

a) Isental n tsertit : 

           Timetti taqbaylit zik-nni tessexdam tasertit deg uselḥu n tudert-is 

acku  

Yezga umennuɣ gar teqbilin, ayen yeǧǧan imezdaɣ n teqbilin-a deg kra n 

tlufa  ad ruḥen ɣer iḥeddaden n wawal ad ten-frun s usefru  neɣ s tmedyazt 

gar wid yessefrayen deg temsal-a ad naf : Yusef Uqasi, Si Muḥend U Mḥend 

d wiyeḍ, ad naf Muḥamed Ǧellawi yebḍa asental-a ɣef sin : amennuɣ ger 

teqbilin d temdyazt n tegrawla . 

 

                                                           
7
 Yedjedd Kahina, Segueg Kahina Tazrawt n tagara n turagt ˮNnif deg tmedyazt n Lewnis At Mengelletˮ, 

Mammeri (M): Inna-yas Ccix Muḥend 1990, p 16. 

a.1  Amennuɣ ger teqbilin : 

 Leqbayel Zik-nni d wid yessexdamen ilugan s wacu i selḥayen tudert-

nsen, imi dima ttḥaraben ɣef wansayen-nsen, ihi qwan yimenɣiyen gar 

leqbayel, imi aɣbel ameẓyan yezmer ad d-yawi amennuɣ gar snat n teqbilin 

neɣ ugar, ihi ttcawaren wid yesɛan azal d wid i ferrun timsal s usefru 

       a.2  Tmedyazt n tegrawla : 

 Tettawi-d ɣef umennuɣmgal fransa, deg-s id gelmen amek i tella 

teswiɛt imirnni, d wamek ttidiren leqbayel . 

b) Isentel n tmetti : 

Azal n tmetti meqqer , ihi imedyazen zik-nni rran azal  

Usentel-a (timetti), imi ttawin-d ɣef  wayen i ten-yuɣen ama d lhif neɣ d 

rrbeh, ama d lqerh neɣ d lferh8 

c) Isental n wafrayen : 

Asentel-a win yesɛan azal d  ameqqran imi ad naf  atas n yimedyazen  

id-yettawin fell-as, imi d ayen i ttruḥulfun id-ttawin ad t-naf yebḍa ɣef sin: 

tamedyazt n tayri tusirt d tmedyazt n tayri tufḍiḥt. 

5. Iẓralɣan d uḥulfu: 

    Imedyazen iqburen ur sexdamen ara asugen safrayen ɣef wayen 

ttwalin s wallen-nsen, ad naf sexdamen s tuget aserwes d tenɣumneyt, 

d yizamulen isehlanen. 

     Deg wayen yeԑnan aserwes d tenɣumneyt, amedyaz yettagem-d 

awalen-is seg wayen i d-yefka ugama, iɣunab-a (aserwes, tanɣumneyt), 

                                                           
8

.173ص  9009المحافظة السامية للامازغية    محمد جلاوي تطور الشعر القبائلي و خصائصه )بين التقليد و الحداثة(الجزء الاول 

ad ten-naf isemras-iten ladɣa mi ara ad d-yeglem tameṭṭut i ttcabi-tt 

ɣer tzerzert, tasedda…. 

     Azamul icuban win sexdamen imedyazen n teqbaylit di zzman 

aqdim. Acukan tazamulit-a am wakken i d-yenna M. Djellaoui « D 

tazamulit ibeɛdan ɣef temsullest deg yinumak d lemɛani, imi ur tecbi 

ara tazamult n yimedyazen imeqranen n lqern wis (19), yecban 

Boudlaire, Rimbaut d Mallarmé yessalin aswir anaẓuri n uzamul ɣer 

tseddarin n tfelsafit d temsalt yellan berra n tilawt9  

    Ma yella d izamulen d isehlanen acku ur sexdamen ara tamsullest d 

tfelsafit n tura, ad naf Djellaoui yebḍa-ten ɣef kraḍ n yizamulen: 

- Azamul utlayen: D win i ttezzin ɣef yiwen n wawal: ˮTagutˮ 

anamek-is d lehmum….. 

- Azamul n ta deg ta: Iswi-is d acebbaḥ n tikti. 

- Azamul n yak: Asefru seg tazwara armi d taggara d izamulen. 

6- Tameɣrut d wakta: 

      Ayen yeǧǧan asefru yemgarad d lesnaf-nniḍen n tsekla d anya aẓawanan. 

Asefru aqbur yettwasuddes (07) d (21) n tunṭiqin, ad naf bu yiwen n ufyir, 

bu sin n yifyaren neɣ kraḍ dduklen. Tameɣrut n usefru aqbayli aqbur 

tettemxallaf si ssenf n wafer ɣer wayeḍ: Deg wafer ushil bu yiwet n tseddart 

ad t-naf ikeffu s yiwet n tmeɣrut (vers simple), iɣef yettwabna usefru s 

lekmal-is (A/ A / A ………). Ma deg wafyir bu snat tseddarin (vers binaire), 

ttilint-d snat tmaɣrutin: Tameɣrut tagensayt n tseddarin timenza n yifyar i 

d-irennun. Tameɣrut tanirit n tseddart tis snat i s-wayen keffun merra 

yifyar n usefru (AB / AB / AB…..). Deg wafyir bu tlata tseddarin (vers 

tenaire), ttilint-d tlata tmeɣrutin, snat d tigensayin, yiwet d tanirit (AAB / 

AAB /AAB…..). Acukan nḍam-a n tmeɣrut deg usefru aqbur tettbeddil talɣa-

                                                           
9
 Djellaoui (M). L’image poétique dans l’œuvre de Lounis Ait Menguellet  2003, P 158. 

s, imi tameɣrut tagensayt tikwal ur tettili ara maḍi aladɣa deg wafyir bu 

snat tseddarin.10 

7. Tamedyazt tatrart: 

         Tamedyazt tatrart d tin i d-ibanen send traḍ agraɣlan wis sin n umaḍal 

, ihi seg wasmi i d-tlul rradyu, tettunefk tegnit i tmedyazt i wakken ad 

tenǧer abrid-is, imilant tedwilin  I yefkan azal i yimedyazen d icennayen id-

yennulfan ad sefrun wa ad cnun iḥulfan-nsen, ihi imedyazen-a ssawḍen ad 

rrẓen asalu n ccna n teqbaylit imi simal yettili-d deg-s umhaz armi yuɣal 

yeṭṭef amḍiq wassiɛan mačči kan ɣer leqbayel, maca ssut-nsen yewweḍ ɣer 

tmura n berra, gar wid it-yessawḍen ad nebder: Sliman Σazem, Ccix 

Lḥesnawi, Yidir, Abranis d wiyeḍ. 

   Imedyazen-a fkan udem i tmedyazt taqbaylit d yedles Amaziɣ gar 

tmura n umaḍal. 

7.1. Isental iɣef d tettawi tmedyazt tatrart: 

           Tamedyazt taqbaylit d tin iɣef  i d-yella umhaz, imi imedyazen itraren 

uɣalen sefruyen ɣef kra n temsal war akukru, mebla asetḥi, fkan –as udem d 

amaynut ama ayen yerzen talɣa neɣ agbur. 

a) Tamedyazt n tmetti: 

       Tettawi-d ɣef wayen akk yeɛnan tudert n umdan d tmetti ama ɣef lɣerba 

neɣ ayen yerzan tilelli n tmeṭṭut neɣ ɣef tmetti d wazalen-is. 

b) Tamedyazt n tayri: 

        Tamedyazt-a d tin yettfen amdiq wessiɛen, imi ur d-nettaf ara ula d 

yiwen seg yimdyazen itraren ur yessefran ara fell-as, tettawi-d ɣef wayen 

                                                           
10

 Djellaoui (M), (2009 : P 292.) 

yezdin argaz d tmettut, imdyazen- a senfalayen-d ihulfan-nsen s wudem 

usrid, uɣalen ttmeslayen-d ɣef wafrayen-nsen ɛinani, gar-asen a d-nebder: 

Maɛtub, Takfarinas, Hasan Ahres, Farid Ferragi, Lewnis Ait Mengellat. 

c) Tamedyazt n tsertit: 

Imedyazen n tmedyazt-a rran lwelha-nsen ɣer yidles d tutlayt 

tamaziɣt  imi walan dakken ilaq ad d-bin tɣerma n yimaziɣen s wazal-is ihi 

tamselt-a n tmaziɣt, bdan ttaken-as azal seg 1945 d asawen, amezwaru id-

yefkan tiɣri-s d Muhend U Yidir At Ɛemran s usefru “Kker a mmi-s n 

umaziɣ”11 

S wakk I yettunefk wudem amaynut I tmedyazt n tsertit, ama ayen 

yerzan timunent n Lezzayer neɣ tugdut neɣizerfan n umdan. 

d) Tamedyazt n tegrawla: 

  Seld trad wis sin n umadal udem n tmedyazt ibedddel, imi uɣalen 

ssawalen i tegmat d tdukli d tiɣri tmurt, tamedyazt-a n tegrawla tella seg 

1945 d asawen armi I d-tewwi tmurt timunent-is, ihi d nettat i aɣ-yeǧǧan ad 

nwali wa ad nhulfu s wayen iɛeddan ɣef tmurt12. 

Tagrayt 

 ɼer taggara ad d-nini ɣer wass-a tamedyazt taqbaylit teṭṭef deg 

tmeẓrit timawit, asiweḍ-is yettili seg yimi ɣer umeẓẓuɣ, ma yella d 

tamedyazt tatrart, ad t-naf  d tin yettwaxdamen s ɣur imeskaren, allal n 

usiweḍ-is d tisfifin d yidlisen… 

 

              
                                                           
11

.389ص9030محمد جلاوي    
12

.347ص9030محمد حلاوي    

II. Ixef  wis sin:                                                                                                                                

Tazwart 

            Azal n ccna deg tmetti taqbaylit d timettiyin ur nuɣ ara tennumi 

tira d azal ameqqran, tizlit deg tmettiyin tiqburin d agerruj acku taluft 

i teǧǧa.Tamedyazt n teqbaylit teqqen srid ɣer ccna seg zik ar ass-a 

acku d allal n tudert n tmedyazt am uẓawan yessishil cfawat n usefru, 

irennu-ya-s ccbaḥa akken ad yejba-d amseflid.                                                                                                                                                             

A. Ccna n teqbaylit gar yiḍelli d wass-a: 

          Azal n ccna deg yidles amaziɣ sumata ladɣa win n teqbaylit, meqqer 

mačči d kra. Am deg yal idles ur neksib ara lԑada n tira, ɣur-neɣ tizlatin 

cubant idlisen, acku ulac taluft iǧǧant. 

      ɼef akken i d-yenna M.Cherbi d A. Khouas: «Seg zik n zik, tamedyazt 

teqqen d ccna»13. 

      ɼer yimaziɣen tamedyazt d ccna cuddent.Amyag i teddu d talɣa, talɣa 

tetteddu s umyag. Deg umahil-a iɣ yeԑnan, ad naԑreḍ ad d-nessenԑet 

tarrayin i d-yewwi ccna n teqbaylit. 

1. Ccna aqbur: 

       Zik iḥeddaden n wawal, neɣ imedyazen ffɣen I ugraw, leḥḥun seg 

taddart ɣer tayeḍ, seg tmurt ɣer tayeḍ, ssawalen-asen iderwicen, wid i d-

yeǧǧan agerruj  i yedles n teqbaylit. 

      Wid i d-yufraren s waṭas d amedyaz Muḥ Umḥend At Ḥamaduc, d ccix 

Muḥend Ulḥusin akk d wiyaḍ. 

                                                           
13

 Cherbi(M.),1999-2001, «Chanson kabyle et identité berbère », l’œuvre d’Ait Menguellet, Ed ,Paris, 
Méditerranée, Sb 11.  

        S tmuɣli-ya tafessast, nebɣa ad d-nini belli zik win yessefruyen icennu, 

timetti tettmuqul-it s yir tiṭ, am akken nebɣa ad d-nessenԑet lsas n 

tmedyazt, nettaf deg ccna n wass-a tamedyazt n yiḍelli, ulac acennay ur d-

nejbid ara gar cwiṭ d waṭas seg tmedyazt n zik amedya ad naf At Mengellet « 

Ifer ibawen yegman d asawen», inzi-ya yekkes-it-id deg tmedyazt n Ccix 

Muḥend Ulḥusin. 

2. Ccna send tallit n rradyu: 

           Send talalit n rradyu n taqbaylit yella-d deg-s umaynut. Zik ccna 

ittirefden d tilawin d yimeksawen, deg lweqt-nni talɣa yeṭṭafar-itt-id 

ubendayer, tajewwaqt, lɣiḍa akk d ṭbel. Ad naf tilawin n tallit-nni ulac ayen 

ur cnint ara, am ccna n uzemmur, n uẓeṭṭa, n uzzuzen…..    

3. Ccna atrar: 

a. seg tallit n rradyu armi 1967 : 

   Seg wasmi i d-tlul rradyu ar ass-a, ccna n teqbaylit ibeddel udem mačči d 

kra, yuɣal yettwassekles deg tesfifin, gar imezwura i d-yewwin abrid n ccna-

ya amaynut nezmer ad d-nebder : Ccix Lḥesnawi, netta yewwi-d yiwen 

ubrid ixulef, d netta i yerẓan asalu i ccna n tayri, Slimen Σazem netta yerẓa 

asalu i ccna n tsartit, ma yella d Crif Xeddam yefka-d udem amaynut i talɣa, 

icennayen snernan azal n ccna n tallit-a ɣef aṭas n yisental, am lemḥayen n 

ddunit, inig, cbaḥa n yidurar…., ldin tiwwura  i wayen nezmer ad as-nsemmi 

«ccna atrar». 

b.  Seg 1967 ɣer ass-a :   

      Deg tallit-a kecmen-d ɣer rraḥba n ccna ismawen imaynuten ara yefken i 

teqbaylit udem azedgan, yesfan, udem n umennuɣ….( Amedyaz yettmeslay 

ɛinani mgal adabu d tsertit n tmurt, yekkaten ɣef izarfan n umaziɣ, gar 

imedyazen-a ad nebder : Maɛtub Lwennas, Farḥat Mhan, d wiyeḍ, izen-nsen 

yettaweḍ-d srid ɣer wallaɣ n wemdan, sawḍan ad d-xelqen taɛdawit d 

udabu isen-yeksen izarfa-nsen deg wayen yeɛnan tutlayt n tmaziɣt d 

yidles). 

       Ccna n teqbaylit ur yeqqim ara kan gar leqbayel maca yeffeɣ ɣer umaḍal, 

gar icennayen i t-yesnarnayen ˮYidirˮ seg useggas n 1972, imesslayen 

yefka-asten-id Ben Muhemmed, ma d ˮYidirˮ yexdem aẓawen yerna-as 

taɣect s tezlit i yecna s uzwel «A baba yenuba» , Newara «Siɣ 

lmesbaḥ»,…imeslayen-nsen ugaren tirsasin, icennayen-a sԑan imedyazen id 

asen-yettarun isefra gar-asen Ben Muḥemmed, Ben Ḥanafi….atg. 

        Deg umussu amerkanti (anesbaɣur) (Mouvement riche) yeffeɣ-d yiwen 

n ucennay ixulef wiyeḍ wa d«Maԑtub Lwenas». 

B. Tibadutin n usḥissef: 

Tabadut n Web: 

«Asḥissef iskanay-d addad n wallaɣ, anda amdan yettwali tudert 

s yir   tamuɣli, deg askud-a , tudert n wemdan d taḍfert n lqerḥ, acku    

amdan ilul-d , iwakken ad d-yawi ayen ur yesɛi ara»14. 

Tabadut n usegzawal n tutlayt n tefransist i yellan di le site 

L’internaute.com 

«Addad n yiman i yettwalin urmir d yimal s yir tamuɣli»15. 

Tabadut n usegzawal n tutlayt tafransist Le Robert pour tous : 

                                                           
14

 Http // Fr. Wikipedia.org/pessimisme, «Le pessimisme désigne un état d’esprit dans lequel un individu 
perçoit négativement la vie .En particulier, d’après cette doctrine, la vie humaine est perpétuelle douleur, 
parce que notre destination est qu’agir consiste a obtenir ce que nous n’avons pas».    
15

 www.Internaute.com /dictionnaire/Fr/définition/pessimisme.«Disposition d’esprit qui porte à considérer le 
présent et l’avenir sous leur aspect négatif».  

http://www.internaute.com/

D addad n yiman i yettwalin deg leḥwayeǧ ala udem n diri, ara  

yetḥeqeqend akken tiɣawsiwin ad neqlaben –t ɣer  wayen n diri»16. 

4. Asḥissef deg unnar n tmedyazt : 

    Tamedyazt yellan d allal n usiweḍ d uglam n tudert n wemdan, 

urtezgil ara iḥulfan n leḥzen ak d usḥissef Musset17 deg tmedyazt –ines 

ihder-d s umata ɣef lḥif d lmerta i d-iɛac, amedyaz-a yettwali d akken 

tamedyazt icebḥen, ifazen tettas-d seg wid iɛacen tilufa qessiḥen d 

iḥulfan qerriḥen, ayen aɣ-d-ibeggnen aya d tafyirt-a i d-yenna: 

      «Deg tmedyazt icebḥen aṭas i d-yettbin usḥissef ameqqran»18. 

     S umata d tayri i yellan deffir n lqerḥ d leḥzen, imi amedyaz yezga 

deg-s lqerḥ, maca mačči ala tayri kan i yellan deffir-nsen, imi llan 

iḥulfan-nniḍen lqayen, am«le spleen»19. 

     Deg tasut tis XIX, aṭas n yimedyazen i iḥussen s lixsas, ayen ara naf 

ɣer Baudelaire deg «Spleen»20 

5. Kra n yimedyazen n teqbaylit deg taɣul-a : 

Ccix Lḥesnawi: 

Muḥammed Xelwaṭ, Ccix Lḥesnawi ilul deg Tizi Wezzu ass n 23 

yulyu 1910, Akken d amecṭuḥ Muḥammed yemmuger iɣeblan, imi baba-s 

wwin-t ɣer tama n lɛesker n Fransa deg useggas n 1914, mi yeṭṭerḍeq 

waɛbar n lgira tagraɣlant tis snat. Yemma-s,  

sin n yiseggasen seld tawaɣit tamenzut, yeɣli-d fell-as lehlak i yewwin 

tarwiḥt-is deg yiwet n taddart umi semman Taɛzibt. 
                                                           
16

 Dictionnaire  Robert pour tous, 1995, p 838, «Disposition d’esprit qui porte à prendre les choses du mauvais 
coté, à être persuadé qu’elles tourneront mal».  
17

 Alfred de Musset (1810-1857), d amedyaz n Fransa. 
18

 www.inellego.Fr/soutien -scolaire -lere-s/aide-scolaire-Française/dissertation-poésie-et-expression-des-
sentiments-personnels/13628, «Les plus désespérés sont les chants les plus beaux».    
19

 Le Robert, 2014«Mélancolie sans cause apparente, caractérisé par le dégout de toute chose».  
20

 http//Fr.wikipedia.org./wiki/spleen-Baudelaire «Le spleen Baudelaire est la quintessence de profonds 
sentiments de découragement, d’isolement, d’angoisse et d’ennui existentiels que Baudelaire exprime dans 
plusieurs de ses poèmes dans son recueil les fleurs du mal».    

http://www.inellego.fr/soutien%20-scolaire%20-lere-s/aide-scolaire-Française/dissertation-poésie-et-expression-des-sentiments-personnels/13628
http://www.inellego.fr/soutien%20-scolaire%20-lere-s/aide-scolaire-Française/dissertation-poésie-et-expression-des-sentiments-personnels/13628

Mi temmut yemma-s ussan-d xwal-is win-t ɣer Lezzayer, din i yekcem ɣer 

uɣerbaz, acu kan Ccix Lḥesnawi tewwi lwelha-s tezlit, imi di lawan-nni aṭas 

n icennayen imeqqranen n ssenf n ccaɛbi i d-ibanen am Muḥammed Lɛenqa, 

Ḥaǧ Mrizeq…atg.  Deg useggas n 1936 Ccix Lḥesnawi d win yunagen ɣer 

Fransa iwakken ad ixdem, lmeqsud-is ameqqran d asufeɣ n iḍebsiyen, yefka 

lwehd i tmeṭṭut-is as-d iceyyeɛ idrimen is ara truḥ ɣur-s, maca atmaten n 

tmeṭṭut-is ugin-as ad tinig ɣer Fransa ayen t-yesserfan aṭas. Iɛedda-d i tikelt 

tamenzut deg lemwaji n umaṭṭaf ˮ Pro-allemande Paris Mondial ˮ, deg 

tedwilt i d-sawḍen Laḥbab-is wiyi d Muḥammed Igerbucen ak d Muḥammed 

I-Kamal, deg useggas 1942. 

Lewnis At Mengellat: 

         At Mengellat, ilul deg useggas 1950 deg Yiɣil n Wammas. Yetturebba-

d di twacult tazawalit, am waṭas n twaculin yeddren di tallit n traḍ d ucengu 

arumi, d yir tignatin id-tesegra lgirra ɣef aṭas n yeswiren. 

 Mi yeṭṭerḍaq waɛbar n tegrawla, Lewnis yesɛa di laɛmar-is 4 n 

yiseggasen, maca ur yexdim ara tagrawla, yedder-itt s tmuɣli n weqcic, 

yeẓra s tiṭ-is iḥus i lbaṭal d ẓẓur i texdem fransa ɣef Lezzayer. Tignatin-nni 

akk yessan s leḥzen d lḥif, d iɣilifen, sɛant azal imi rnant-d afud meqqran 

deg usnerni n iḥulfan-is, dayen i t-iɛawnen akken ad d-yesefrurex 

tamedyazt icebḥen, ak d isefra iweznen. 

         Di tazwara  n umecwar-ines n tẓuri ak d lfen, yesbed-d netta ak d yiwen 

n ugraw  n yilmeẓyen yiwet n tarbaɛt isem-is «tarbaɛt n yimaziɣen», i isɛan 

iswiyen n :tẓuri , tasertit, tasnaktant(idéologique), maca tarbaɛt-a ur t-dum 

ara, imi msefraqen akk iɛeggalen-is kul  yiwen anda id-yegra. 

       Mi yekfa lɛeskar yebda di tazwara s tezlatin n tayri am waṭas n 

yimedyazen s usnulfu n tmedyazt n tayri d wayen akk i d-tettaǧǧa deffir-s 

ama d lferḥ neɣ d lqerḥ, yezzuɣur s yis-sent lesnin almi yewweḍ tallit tis 

snat (1975) seg uḥric n tmedyazt-ines, d tallit ideg yessenqed s tmuɣli 

lqayen timetti tatrart deg wayen yeɛnan tasertit akked tudert n umdan 

aqbayli neɣ n umaziɣ s umata. 

      Akken yebɣu yili lḥal, Lewnis yesnulfa-d tamuqint n yisefra icebḥen deg 

azal n 47 n yiseggasen, deg ubrid n ccna s tmedyazt lqayen, yeččuren d 

lmaɛna21. 

Tagrayt: 

    ɼas akken tamedyazt ass-a yuget wallal n usiweḍ-is, ass-a tella tira d allal 

agejdan n usiweḍ n tmedyazt deg umaḍal, d acu kan mazal ccna yesɛa azal-

is deg usiweḍ n tmedyazt. 

 

  

 

 

 

 

 

 

                                                           
21

 Messafri Amokrane, Asḥissef deg tmedyazt n Lewnis At Mengellet, 2014-2015. 

  Tazwart 

 Yal timetti tesɛa lixsas deg taɣerma, amdan yessugun deg wallaɣ-is d 

akken deg ddunit ala udem n lqerḥ i yellan, d tikti-ya yettzin di lmux-is i t-

yeǧǧan ad yeḥulfu s lqerḥ s usḥissef s umata. 

 Tasleḍt n kra tazlatin n Yusef Abǧawi: 

Tamedyazt taqbaylit tettawi-d ɣef waṭas n isental. Dɣa ula d amedyaz 

iɣef nexdem tazrawt-nneɣ yufrar-d gar wiyaḍ, imi netta yessefra ɣef waṭas 

n temsal i d-yemmuger deg teɣzi n tudert-is ama d tid yedder s timad-is neɣ 

d tid yettwali deg tmetti. 

      ɼef waya ad naf isental iɣef yessefra qqnen ɣer umezruy, tagrawla, 

tameṭṭut, tamussni,  tayri, atg…Amedyaz-a d win ixedmen aṭas n yisefra, dɣa 

ilmend n yisefra-is yellan gar ifassen-nneɣ nufa-ten d isefra i d-yewwin ɣef 

isental yemgaraden ad d-nawi imedyaten fell-asen :   

A- Asḥissef deg usentel n tayri: 

           Tayri d ayen yettḥulfu umdan deg yal tallit, yettara umedyaz iḥulfan-is 

d wayen yettwali di isefra, di tallit taqburt tettuqet tmedyazt tufḍiḥt, sebba 

n waya, d zrubat i yellan gar wargaz d tmeṭṭut.Ma yella di tallit-a tamirant, 

tamedyazt n tayri, tuɣ taqaɛet di tmetti s tehri. 

         Asḥissef d leḥzen ad ten-naf d wid i yeǧǧan yal tikkelt amedyaz ur 

yessawaḍ ara ɣer lebɣi-s neɣ ayen iwumi qqaren ˮAbrir akebbu anefrayˮ                             

(Echec, déception sentimental). 

      Deg usentel-a ad nesleḍ isefra n tayri, akken daɣen ara d-nebder asḥissef 

anda ma yella: 

1- Tayri n wergaz ɣer tmeṭṭut: 

2- Tayri n lwaldin : 

3- Tayri n leḥbab : 

4- Tayri n tmurt : 

 

1- Tayri n wergaz ɣer tmeṭṭut: 

             Deg tmedyazt n Yusef Abǧawi ad naf tizlit n tayri yettilin gar  

wergaz d tmeṭṭut d tin yeṭṭfen aḥric d ameqqran, Yusef yecna ssenf-a n tayri 

deg teswiɛt anda yella ccna d lɛib, wamma ad yaweḍ yiwen ad yecnu ɣef 

tayri mačči dayen isehlen. 

            Yusef Abǧawi  icenna ɣef tayri s wudem icebḥen, s isefra iweznen, d 

wawal zeddigen, armi tuɣal tmetti teqbel ssenf-a n ccna. 

 Tizlit Refdeɣ -d lkas 

        Yusef Abǧawi deg tezlit-a d aglem s yizen yerra  i tin iḥemmel, akk 

waddad-ines qerriḥen, acku iḥuza –t lfiraq-nni i d-yellan gar-as d tin 

iḥemmel, deg tseddart tamezwarut aɣ-d-iban belli ad tettu leḥzen-ines, 

yerra-tt ɣef tisettit. 

                                     Refdeɣ-d lkas n ccrab  

                                    Walaɣ udem-im ar daxel  

                                    Mi swiɣ ssura-w tɣab  

                                    Nudaɣ iruḥ-i leԑqel  

                                    Ma sekreɣ sԑiɣ sswab 

                                   Balak ad as-tini-m yehbel  

                                  U saɛfet-iyi a leḥbab   

                                   Iɛedda fell-i lbaṭal           

         Deg tseddart tis snat ad t-naf yettcekti, yeskanay-d liḥala n ddunit-is d 

ṭṭlam ɣef tin iḥemmel, akken daɣen imetel ddunit-is ɣer lqut rẓagen deg 

yimi. 

                                        Ddunit teqqel-i d ṭṭlam   

                                       Cedhaɣ ad waliɣ udem-im  

                                       Lqut deg yimi-w d arẓagan  

                                        Mi d-immekti lexyal-im 

     Deg tseddart tis kraḍ ad t-naf anda id-ibeggen d akken ddwa n lehlak-is 

gar ifessen n tin iḥemmel, arnu ɣer waya yerra ddnub ɣef yir-is. 

                                    Helkeɣ d kem i yeẓran 

                                   Ddwa-w attan deg ufu-s-im 

                                    Ur gganeɣ ussan uḍan 

                                     Ma ṭṭfeɣ ddnub i yiri-m 

 Tizlit Wi is-yennan: 

         Deg tezlit-a yesḥissif aṭas, acku ixdem-itt ɣef tin aɛzizen fell-as, ad t-  

naf iḥulfa s leḥzen d lqerḥ.Yefka azal meqqran i usefru-ya yettban-d waya 

deg lemɛani d wawalen i d-yextar. 

      Deg tseddart tamezwarut ad t-naf yewhem ɣef sebba n lfiraq d tin 

iḥemmel. 

                                               Wi s-innan                                                                                       

                                              Ur umineɣ ara tura 

                                              Wi s-innan ad nemfaraq                                               

                                               Nekk d yid-m  

                                             Nekk tid-m a mleԑyun n ṭṭir  

                                             A wi s-innan  

                                            wi s-innan ad nemyectaq 

                                            Urd iyi-tẓer tafat-im 

         Deg tseddart tis tam ad tnaf ihder-d ɣef imeṭṭi, imi amedyaz iḥuss s 

waṭas s lfiraq imi yeḥseb iman-is yemmut netta yedder, 

                                              Tura nefreq d sseḥ 

                                                I ɣ-ifnan ala imeṭṭi 

                                               Ul ittru, tasa tejreḥ 

 Ssura-m temlek-iyi 

                                                 Tenɣiḍ-iyi 

  Deg usentel-a n Tayri( gar wergaz d tmeṭṭut) amedyaz yessekles azal n 

(15) n tezlalin, yefka-as azal meqqran, acku yesḥissif yeḥzen s waṭas ɣef tin 

iḥemmel. 

2- Tayri n lwaldin: 

                 Yusef Abǧawi yecna ɣef lwaldin, anda yesḥissif, acku timetti 

taqbaylit tesɛa kra n wansayen d laɛwayed i d-yellan mgal lebɣi n wemdan 

am zwaǧ, d tamsalt iɣef yesḥissif aṭas, gar tazlatin-is ad naf: 

 Tizlit A yemma, yemma: 

                Deg tezlit-a yewwi-d ɣef temsalt n zwaǧ, acku d tin yesɛan azal deg 

tmetti.  

           Deg tseddart-a (A 6-7) ad t-naf yesḥissif aṭas ɣef tmuɣli n yimawlan-is 

ɣer tamsalt n zwaǧ-is, acku ɣas akken dayen ilhan is-bɣan maca Yusef 

ittwali aya dayen it-yaɛnan kan netta: 

                                                      A yemma, yemma 

                                                       Ini-as i baba 

                                                       Yelli-s n taddart-iw 

                                                        D tin ara aɣeɣ  

                                                      A yemma, yemma 

                                                      Ini-as i baba 

                                                      Ma texḍa tinna 

       Nekk ur zewǧeɣ 

    Deg tseddart-a (A 16) ad naf amedyaz yessegzay-d i yimawlan amek 

yettwali zwaǧ yelhan, ad d-yawin yelli-s leḥlal d temɛict n lisser, imi zwaǧ 

ɣer Yusef ilaq ad ibnu ɣef leḥmala d umeslay, d umsefham. 

 

                                                    Yelli-s n taddart-iw 

                                                   Ad nezhu, ad nqessar 

                                                   D zzwaǧ n leḥlal 

                                                   Ad tili yid-i 

         Deg usentel-a (tayri n lweldin) yessekles kraḍ n tezlatin, anda yesḥissif 

ɣef zwaǧ yessaram ad as-d-awwin tin iḥemmel maci ayen bɣan nutni. 

3- Tayri n leḥbab: 

          Amedyaz d yiwen n uɛeggal n tmetti yecnan ɣef temsalt n leḥbab d 

watmaten: 

 Tizlit Ɛuhdeɣ-k a lɛebd: 

          Deg tezlit-a Yusef Abǧawi yettmesslay-d ɣef laxdeɛ i d-yekkan seg 

tama n tmetti. 

           Laxdeɛ d yiwet n temsalt i d-ibanen deg tmetti taqbaylit ilmend 

ubeddel i d- yellan deg-s. Amedyaz, Yusef Abǧawi,  d win yettidiren, 

yettwalin  annect-a yessegza-t-id s yisefra-ines. 

           Deg tseddart-a (A 5) ad tnaf yefka lɛahed i leḥbab-is, yesḥissif aṭas, ur 

iɛawed ad ten-yamen yerna ɣer-sen ula d gma-s.(akken qqaren wid n zzik 

azrem yemmal-d aɛdaw, arnu ɣer waya Aged gma-k ur ttagad aɛdaw-ik), 

                                           Ɛuhdaɣ-k ɛuhdaɣ-k a lɛebd ur k-umneɣ 

                                            D aḥbib yeqqel-iyi-d d azrem 

        D aḥbib yeqqel-iyi-d d azrem 

        Ah, ɣurren-iyi widak ḥemmleɣ 

             Yedda-d gma gar-asen 

 

    Deg tseddarin-a (A 7-13) yesḥissif ɣef tegmat ixesren,  yettwaɣen, d tin 

ara yefkan afus deg-s. 

                                             Lǧil n tura yessewham 

                 D gma-k ara k-iɣedren 

           Win d-rebbaɣ s leḥsan 

                            Taggara yezzi-yi am wezrem 

Yemmeslay-d daɣen ɣef tiḥila ur yesfan ara, daɣen ɣef leḥmala n 

uqbayli i uberrani acku nessiɛziz-it, Yenna deg wawal-is: 

 Ad d-yas lɛebd ad k-yettru  

 Ad k-iɣiḍ, ad tenwuḍ d sseḥ 

 Lweqt-a ad as-yecfu  

 Di tasa yeǧǧa –d lǧerḥ 

4- Tayri n tmurt: 

Amedyaz d win iḥemmlen tamurt-is yerra-as azal meqqran, tizlatin        

yixdem ɣef tmurt . Gar tezlatin-a ad d-naf tizlit ˮTamurt ulac i tt-icbanˮ, 

tesɛa lmeɛna lqayen d yimeslayen iweznen, tizlit-a tettmeslay-d ɣef lqima n 

tmurt d ccbaḥa-ines. 

          Deg tseddart –a (A 4) iglem-d tamurt n Lezzayer, yettwessi dakken d 

tamurt anda ara yidir umdan tudert n lehna d seḥḥa,  

                                                Caylelleh ya Lezzayer 

                                                 Tamurt-iw n lḥer 

                                                 Lxetyar di temdinin  

                                                  Fell-as lhawa n lebḥer 

                                                 Tamurt n zzhu d uqesser 

 Llmumnin atnan akk din 

       Deg tseddart-a (A 12) ixaq ad yuɣal ɣer tmurt, wa d yeǧǧ tamurt n 

lemḥani, is-iserwan lamrar, 

                                                 Bqa ԑla xir a lpari 

                                                 Udem n lemḥani  

                                                 Berka-yi ԑyiɣ, ԑyiɣ di lɣerba 

B/ Asentel n tmetti: 

         ɼas akken Yusef Abǧawi yefka azal meqqran i tmedyazt n tayri, maca ur 

yeḥbis ara kan deg-s, ula d timetti yefka-yas lḥeq-is, ayen yecna umedyaz-a 

dayen iḍran neɣ iḍerrun deg tmetti s umata. 

 Tizlit Yir lehdur: 

           Tazwara n tezlit yessebgen-d d akken yir lehdur qazen rennun, yir 

leǧruḥ qazen ḥellun am wakken yenna: 

 

                                                   Llan lehdur i yjerḥen 

          I yjerḥen akter 

 N rrsas d ssif 

 D yir lehdur i ysekkren 

 I ysekkren akter 

 N ccrab d lkif 

       Deg tseddart tis (A 3) iḥuss mi akken yesla i wid iḥemmel ttmeslayen 

fell-as s ẓẓur,   

                                              Ulac d acu i yettɣiḍen  

                                               Am yir lehdur  

                                               Mi ara cehden s zzur yeḥbiben  

                                               Muḥal nwiɣ aḥbib  

                                               Aḥbib ad yi-iɣurr  

                                              Azekka ad yi-yuɣal d azrem 

 Tizlit Lhem bbexxam: 

        Deg tezlit-a amedyaz yettmesslay-d ɣef wurfan d lehmum yettɛici ur 

yekfi s widak-is imi id-yerna wid n lɣaci. 

                                                    Lhem bbexxam    

 Rniɣ lhem n lɣaci  

 Ddemmar, urfan 

        Lehlak-iw ḥedd ue t-iẓri 

      Deg tseddart tis (A 07) iglem-d ayen yettɛici d leḥzen yezgan fell-as d 

wayen i d-as-yeggren d asmekti. 

                                                           Kerzeɣ ssaba ur telli 

                                                            Ala leԑtab d lmeḥna 

                                                            Xedmeɣ, rniɣ abrid 

                                                            Ur ẓriɣ ansa d-tekka 

                                                             Ncab ur neẓri temẓi 

                                                            Ala lexyal di lḥara  

 Tizlit Semmeḥ-as ma yella yeskar: 

          Deg tezlit-a iḥulfa s wul-is iceqqeq, yesḥissif ɣef smeḥ i wid iḥemmel, 

yenna deg tseddart tamazwarut: 

                                                  Semeḥ-as ɣas saԑef –it  

                                                          Ma yella yeskar  

                                                          D ul-is i yerɣan 

                                                           Yezԑef, idemmer 

            Deg tseddart tis snat ad t-naf yesḥissif ɣef yiman-is, yettmeslay-d ɣef 

ddunit-is yellan mgal-ines,  

                                                          Lukan d i teẓriḍ   

                                                           D acu i t-yuɣen  

                                                          Maԑlic ma yesker  

                                                          Terra fell-as  

                                                          D iɣeblan qwan 

                                                           Mačči d yiwen  

                                                          Yettraju zzher-is  

                                                          Yugi ad d-yas 

                                                           Luḍa teqqel-as d asawen                                                          

                                                            Lehna yufa-tt di lkas           

          Deg usentel-a yessekles azal n 16 n tezlatin, acku  tamurt n leqbayel 

mazal-it ar tura teṭṭef deg leɛwayed-is d wansayen-is i d-as-xedmen lejdud. 

             C/Asentel n lɣerba: 

          Lɣerba d tinigt ɣer tmura n lberrani, ttaǧan imdanen imawlan-nsen 

d yexxamen-nsen, ǧǧan wid ɛzizen fell-asen ɣef ssebat yemxallafen, yal 

yiwen d acu i d-aɣbel i t-isuffɣen si tmurt-is ɣer tmura n lberrani. 

     Amedyaz Yusef Abǧawi yecna ɣef lɣerba acku iɛac din-a. 

 Tizlit A win ijerrben: 

        Deg tseddart tamezwarut Yusef Abǧawi yesḥissif ɣef lɣerba imi mačči 

akken i as-yenwa itt-yuffa, imi amedyaz yettawi-d ɣef win yeffɣen tamurt 

mebla lebɣi-is, ɣef win iruḥen ɣer tmurt n lberrani iwakken ad d-inadi ɣef 

weɣrum.Yettbeggin-d asḥissef d leḥzen ɣef arwaḥ-ines ɣer lɣurba, 

                                               A win ijerrben  

 Ad ak-ḥkuɣ 

 A win ifehmen  

 Ad ak-ttruɣ 

 Beɛdeɣ wid iḥubb wul-iw 

 Amek ara zhuɣ 

 Ferqeɣ wid iḥubb wul-iw 

 Amek ara zhuɣ 

        Deg tseddart-a (A 4) iglem-d uḍan i yesɛedda s uɛawez, acku yendem 

ɣef rḥil ɣer lɣerba, maca tamara teǧǧat ad yeqqim acku tamuɣli n taddart 

ɣer wid id-yuɣalen ur teshil ara, 

      Ur gganeɣ ussan uḍan   

                                            Beԑdeɣ wid iḥubb wul-iw 

      Ruḥeɣ dima di ttexmam  

                   Ugadeɣ iruḥ leԑqel-iw 

 Tizlit Ay abrid yettawin ar taddart: 

        Deg tezlit-a amedyaz, yissebgan-d iḥulfan n ucedhi n taddart-is, imi 

yuɣal d iminig yettargu tamurt, d wid iḥemmel. Yessarem ad d-yas wass ad 

d-yuɣal ɣer taddart-is, wa ad d-iẓer wid iḥemmel. 

                            Ay abrid yettawin  

                                               Qbala ar taddart 

                                                 Anda luleɣ 

                                                 Sslam siweḍ-as i yemma  

                                                  D wayetma, d baba 

                                                   D leḥbab, merra 

                                                    Ccedhaɣ, i ctaqeɣ 

                                                      Ini-as ma nedder 

   Am wass-a ad d-uɣaleɣ 

                                                    Ma nedder ncaleh 

           Am wass-a ad ten-id-awḍeɣ 

                                                 Axaqeɣ, helkeɣ 



 Aḥric n tesleḍt                                                                                                     
 

 

47 

      Deg usentel n lɣerba Yusef Abǧawi yessekles (5) n tezlatin, yesḥissif s 

waṭas ɣef tudert i d-iɛac di lɣurba yezga leḥzen fell-as. 

        Tagrayt: 

      Segmi i d-nfuk aḥric-a aneggaru n tesleḍt, iban-aɣ-d d akken, yella unerni  

deg  tmedyazt n Yusef Abǧawi isental i ɣef i d-yewwi gten, yerna, amedyaz 

yesḥissif deg yal asentel. 

Tagrayt : 

Tazwart i negga d tin id-yewwin awal ɣef umedyaz d ucennay Yusef 

Abǧawi, tudert-is, tamedyazt-is d isental iɣef  yencna, nemmeslay-ɣef 

usentel n usḥissef, imi i d as-yefka azal d ameqqran, maca ayen nebɣu nini-

t-id drus imi d aɣbalu n tsekla tamaziɣt. 

Deg umahil-nneɣ yella-d usteqsi ɣef  usentel Asḥissef d wamek it-id 

yewwi,seld taɣuri d usmehses i tezlatin n Yusef Abǧawi . 

Seld tasledt i negga nufa dakken ulac tamsalt i yeǧǧa ur yessefra ara 

fell-as, nezmar ad d-nini dakken tamedyazt-is d annar wessiɛen, imi ur 

yezmir yiwen ad yejmeɛ akk isental-is deg yiwet n tezrawt imi mazal leqdic 

n umedyaz d win yettkemmilen, ihi mazel ad ilin-t tezrawin-nniden ama ɣef 

umedyaz ama ɣef usentel. 

ɼer tagara nessaram dakken tazrawt-a d tin ara d-yeglun s umaynut i 

wannar n tsekla n tmaziɣt, d tin i deg ara d-sfaydin ɣer sdat. 

Tumant tamsiwant Phénomene collectif 

indisociable 

Tusnagt Sagesse 



 

 

 

 

 

 

 

 

 

 

 

 Ammud  

Σuhdeɣ-k a lԑebd 

 Ul-iw meԑdur, s ddemmar yeččur                                  

 Xedԑen-t leḥbab ԑzizen  

 A widak mi yexdem lumur   

 Gren-t di lbuḥur    

Ulac wi ara t-isellken  

A leḥbab, a leḥbab, a leḥbab, kfan lehdur         

Lfan-d at leԑrur                                                              

Wa nԑac bessif gar-ase                                               

                                                                                         

Σuhdeɣ-k, ԑuhdeɣ-k a lԑebd ur k-umneɣ  

D aḥbib yeqqel-iyi-d d azrem 

Ah, ɣurren-iyi widak ḥemmleɣ                                              

Yedda-d gma gar-asen 

Leɣder yekka-d di lamen  

Balek a win iɣeflen    

A kra yruḥen yenneԑdam   

Σelmen deg-s wid ԑzizen   

  

Lǧil n tura yessewham 

 D gma-k ara k-iɣedren                                

 Win d rebbaɣs leḥsan                                        

  Taggara yezzi-yi am wezrem  

 A wi yellan d lfahem                            

Nekk d ayen ɛeddant fell-i                                                                  

Xḍu-k  i tuksa n meddan 

Aḥbib-ik ala Rebbi 

 

 Lɛebd ḥesbeɣ d lmumen   

yelḥa yid-I s tiḥerci  

Am win i ttrebbin azrem 

Taggara iɣder-iyi 

  Mačči d kra ara d-neḥku 

 Win immuten d amertaḥ 

Neḥsel d wi ara nelḥu 

leḥbab ǧǧan-aɣ-d lqerḥ 

 

  Ad d-yas lɛebd ad k-yettru 

   Ad k—iɣiḍ, ad tenwuḍd sseḥ 

   Lweqt-ayi ad-as -yecfu 

   Di tassa yeǧǧa-d lǧerḥ 

Tamurt ulac i tt-icban 

 Tamurt ulac i tt-icban                                              

 Alukan nesԑa amkan 

  Acu iɣ-d-ibbin  ɣer lɣerba  

 Alukan nesԑa amkan  

 Ad nԑic ger leḥbab d imawlan  

 Ad nexdem axxam   

Ad nԑic di lehna w rreḥma  

 

 Caylellah ya lezzayer   

 Tamurt-iw lḥer  

 Alexyar di temdinin  

 Fell-as lhawa n lebḥer 

 Tamurt n zzhu d uqesser  

 A lmumnin atnan akk din  

  

  Ah, lezzayer d tamdint yelhan  

  Cekkren-tt mkul amkan   

   ɼer leǧnas isem-is mechur  

   A tamurt iḥemmlen leqran   

   Ferqen leḥlal d leḥram  

   Tamurt n Sidi Σebderreḥman aḥrur  

    Ad tt-neԑreḍ a bab n igenwan  

    A sselṭan ameqqran 

Ur tettiliḍ d win yellan meḍrur 

Ḥerrmen-iyi wid ḥemmleɣ  

Muḥal nwiɣ ad d-yas wass  

 Gar-aneɣ ad d-tili lferqa          

 D kem ay sԑiɣ  

                              

Bqa ɛla xir a Lpari 

Udem n lemḥani 

Berka-yi ɛyiɣ, ɛyiɣ di lɣerba 

Mreḥba s waɣrum ḥafi 

Ad neṭṭaf deg Rebbi 

Yak lɛic mkul tamurt yella 

 

Ceylellah a la ru dizli 

Lhawa lɛali 

 D amuḍin ad yaf ddwa 

Yegguma wul 

 Ygguma wul ad kem-ittu                                      

  Muḥal ad kem-ittu  

 Ay agur mi zzin yetran  

 Ssura-m tugi ad temḥu   

A muḥal ad temḥu 

 Dayen tekcem ger yeɣsan  

A yegguma wul ad kem-ittu  

Yid-m i sԑeddaɣ ussan  

 

Ay itbir siweḍ-as sslam   

ɼas siweḍ-as sslam  

Itin ԑzizen am tasa  

  Ini-as a tuzyint fell-am   

 A tuzyint fell-am  

 Ul-iw iԑuhed taḍsa   

 I Rebbi aԑziz nessaram  

 

 Ad yemlil yid-m am wass-a 

 A ttxil-k ay itbir ԑjel ferfer 

 ɼas ԑjel ferfer 

 Abedd i tuzyint ɣef ṭṭaq 

Ini-as ul ibɣa ad kem-iẓer 

Ul ibɣa ad kem-iẓer 

Ssber iqqel-as d leḥmeq 

Seg wesmi tɣabeḍ iɣab zzher 

D iṭṭij-iw yugi ad yecreq 

 Yegguma wul ad kem-yettu 

 Yid-m i sɛeddaɣ ussan 

Win mi yefka Rebbi 

Win ibɣa  

Issen axxam-is                                                                         

 Bla ma yeṭleb-it                                                                       

 Lǧib-is dima yeԑmer                                                               

 Iẓra lǧennet di ddunit                                                            

I ymenna yebbeḍ-it                                                                

Kul lxir ɣur-s yugar                                                                

                                                                                                   

Labԑaḍ, labԑaḍ meskin iḥerrem                                           

Menwala iԑfes-it  

 I t-ifnan ala ssber    

 A win mi yefka Rebbi  

 Yuli wass-is   

 Akken i s-yehwa i yettili   

 

Wi mi yefka Rebbi s wul-is   

 Ixeddem sseԑd-is  

Kul lxir yebbeḍ -it s axxam  

Bla ma yerǧa   

Ifka-yas ayen ibɣa wul-is 

Isԑedda ussan-is  

Di ddunit iԑac di lferḥ  

Dima yezha  

La mačči am win yemmut zzher-is   

 Fell-as d asigna  

  Ixeddem ur s-yufi ixef-is    

  Mazal-it di lmeḥna       

  Win ibɣa Rebbi ifka-yas 

 Iban-d fell-as                                                                                          

Tqubel-it-id ddunit  

ussan-is rebḥen                                                                                                                                      

S lehna d taḍsa 

Ula zzwaǧ ixtar-as 

  

 Zzin n tullas                                                                             

 Ifka-yas Rebbi s wul-is 

 Ata ayen yebɣa                                                              

ɼas ma yzux yerra fell-as  

Wayen yesԑa   

Ula d zzher yerna-yas 

Zzhu d llebsa 

 

Alԑic-agi yemxalaf 

Iruḥ d lesnaf 

A mkul wa  d acu s-yefka 

 Wa d lferḥ, wa d leḥzen 

 Labԑaḍ ileḥḥu s lektab 

 D zzher-is isullef 

 Ay lebԑaḍ meskin inḥf 

  Dima d lemḥayen 

  Ayen  ɣef yettnadi ur-t yettaf 

 Yif-it wi yemmuten 

 

 

 

 

 

 

 

 

 

 

 

 

 

  

 

 

 

 

 

 

 

 



 

65 

tiṭ d wul  

A tiṭ d wul mcaraԑen                                                   

Ar lqaḍi sebbḥen  

Ssbeḥ zik mazal tafat   

Meqqer lexsem gar-asen  

A meqqer lexsem gar-asen 

Ma mazal ur ufin tifrat 

Tiṭ d wul mxasamen   

 Mcaraԑen ɣef zzin  

Ar lqaḍi myuzzamen   

Anwa i tt-yebbin  

 

Inṭeq wul a tiṭ wiyya-m  

Am lukan mačči d kem  

Nekk lliɣ deg wemkan n ṭṭlam   

Ur ẓerreɣ yiwen 

Mi twalaḍ ayen yelhan   

Tetteqseḍ am wezrem  

A deg-m i d-yekka cciṭan  

Tkeccfeḍ medden   

  

Tenṭeq tiṭ ar lqaḍi    

Tenna-yas ma ḍelmeɣ  

Nekk ixleq-iyi-d Rebbi   

Ad waliɣ wa ad meyyzeɣ 

Ul-agi d abuhali 

A yenɣa-t ccreԑ 

Mi ywala zzin lԑali  

Imenna-t i ddreԑ 

Ay ul ili-k d lfahem 

Ayen tebɣiḍ i k-xeddmeɣ 

Tettmenniḍ ayen i k-ibeɛden 

Si zik d ṭṭameԑ 

 

 Di ddunit fell-i yelz  

 Ayen ẓriɣ ad k-t-mleɣ 

D kečč kan i d ḍḍalem 

Tfeqԑeḍ gar-aneɣ 

A tiṭ ulac wi kem-iɣelban 

Lԑib tzemreḍ-as 

Jmiԑ wansa d-yekka lhem 

D kem i ssebba-s 

 

A tesserwaḍ-I lemḥayen 

 D leԑtab kul ass 

Ala Rebbi i kem-iɣelban 

Ruḥ tzemreḍ-as 

Ay ul ur k-nwiɣ akka 

Ad ḍsen medden  

Mi k-ssekneɣ lḥaǧa 

Kečč ara imeyyezen 

Mi twalaḍ deg-s lfayda 

Ar zdat qeddem 

Mi twalaḍ ad k-d-tawi lebla 

Ḥedd ur-k-yenni ẓdem 

A win ijerrben 

A win ijerrben ad ak- ḥkuɣ  

A win ifehmen ad ak-ttruɣ  

Beԑdeɣ wid iḥubb wul-iw  

Amek ara zhuɣ  

Ferqeɣ wid iḥubb wul-iw  

Amek ara zhuɣ  

Awin ijerrben yeẓran   

Ad ak-ḥkuɣ leɣbayen-iw  

A ṭṭaleb ifehmen yeɣran  

Dawi-yi iḍaq lxaṭer-iw   

                            

Ur gganeɣ ussan uḍan  

Beɛdeɣ wid iḥubb wul-iw 

Ruḥeɣ dima di ttexmam 

Ugadeɣ iruḥ leɛqel-iw 

A win iqqlen d ṭṭamber 

 Ad as-iddu di tebratt 

 Mi ara tɣer-itt ad iḥder 

Ma tergagi tasa-s 

 

Ma tettru ad tt-isebber  

Ad irnu ad s-d-izeg ɣef tama-s 

Ass-nni ad nezhu, ad nqessar 

Rebbi fell-aɣ d aԑessas 

Ya Rebbi ferreǧ fell-aɣ 

Kfu fell-aɣ ccedda 

Di lɣerba dima nezde 

Ur nerbiḥ ur netthenna 

 

Ad nuɣal tamurt-nneɣ 

Ad nwali leḥbab merra 

Ad yezhu wexxam-nneɣ 

Ad tfak fell-aneɣ lmeḥna 

Ayɣer, ini-d ayɣer 

Ugiɣ ad sebreɣ fell-am                                        

Rriɣ-tt i ttexmam  

Yeԑreq webrid ṭṭseɣ  

Acḥal i sehreɣ uḍan  

Nsiɣ i yetran   

Deg wussu ttneqlabeɣ 

Rriɣ-tt i lwiski d duxxan   

Iruḥ fell-i nadam  

Agad Rebbi ad kem-ɣiḍeɣ  

  

Ayɣer ini-d ayɣer 

Yugi ad d-yiḥnin wul-im  

Agad Rebbi deg wul yenṭar   

A tseḥreḍ-iyi s leԑyun-im  

ɼef wallen-im tizerqaqin  

,      Ur sԑiɣ zher 

 Agad Rebbi deg wul yejreḥ   

 Afell-am ur sԑiɣ ssber  

 Ḥemmleɣ-kem seg wul d sseḥ  

D leԑqel-iw fell-am yexser                                     

 A yid-m ay nnumeɣ 

 Ay mennaɣ lferḥ                                                         

Ay i d-m ay nnumeɣ                                                 

 Amazal ad nezhu ad neqessar  

 Ad nezhu ad nqessar 

Lehlak n wul-iw d zzin   

Dawi-t ay Aḥnin  

Di leԑmert ur tԑedda fell-as   

U yeԑceq di leԑyun tiberkanin 

Tazerqaqt n taṭṭucin 

Tacekkuḥt alma d ammas 

Attan taḍsa ay Aḥnin 

D wul-is ad d-yiḥnin 

Ad nemlil ulamma yiwen wass 

 

Tseḥreḍ-iyi s leԑyun-im 

Nsiɣ ur gganeɣ uḍan 

ɼef  wallen-im tizerqaqin 

Idammen-iw rekmen 

Ttrajuɣ ul-im ad d-yiḥnin 

 Ma tebɣiḍ-iyi nekk bɣiɣ 

Waǧeb-iyi-d s yiwen wawal 

Yak teẓriḍ fell-am, i rɣiɣ 

Ur yi-ttaǧǧa di lmuḥal 

Ini-yi-d d acu tebɣiḍ 

A nekk ay am-buddeɣ d leḥlal 

Nekk ay am-buddeɣ d leḥlal 

Lhem bbexxam 

Lhem bbexxam  

Rniɣ lhem n lɣaci  

Ddemmar, urfan  

Lehlak-iw ḥedd ur t-iẓri  

Sekreɣ s waman  

I yeẓran ala Rebbi  

Ḥemmleɣ deg yiberdan  

Tedduɣ ur ẓriɣ s ani  

 

Ssber rriɣ-t ar wul-iw  

Ala Rebbi i d amwanes  

 Kerzeɣ ssaba ur telli 

Ala leԑtab d lmeḥna 

Xedmeɣ, rniɣ abrid 

Ur ẓriɣ ansa d-tekka 

Ncab ur neẓri temẓi 

Ala lexyal di lḥara  

 

A la ttxemmimeɣ i weḥd-i 

Qqareɣ amek iga wakk 

 Iṭij-iw dima yeɣli 

Fell-i dima d asigna 

 Annaɣ a Sidi Rebbi 

Ad k-ɣiḍeɣ ul-iw yerɣa 

 Ḥkiɣ i Sidi Rebbi 

Wamma lԑebd yerwa taḍsa 

I yeḍran yid-i mazal 

 Mennaɣ,mennaɣ alukan   

Zzher-iw d amdan   

Ad neqqim ad d-nemyuzzam  

Wellah ar d-jebdeɣ ixef-is s ujenwi  

Yeǧǧa-yi rwiɣ lemḥan  

Acḥal ur d-iban  

Di tmura rwiɣ anadi  

 Infa-d, infa-d isem-iw deg wexxam  

 Am win ibbusan  

I yi-ifnan ala imeṭṭi  

  

I yeḍran yid-i mazal  

Ur d-bbiɣ lexbar 

Mi d-ukiɣ ifuk lḥal  

Yebbi-yi yeɣzer  

Ma d medden jemԑen lmal  

Sԑan akk leqrar  

Nekk gliɣ s ras lmal  

D wagi i d zzher 

 

Alukan  akka ay ḥsiɣ  

Muḥal ad nedmeɣ  

D tamurt-iw wellah ur tt-ǧǧiɣ        

Di tmura jaḥeɣ  

Si lexla ar wexxam zhiɣ  

D teԑzizt ḥemmleɣ  

Sqenԑeɣ s wayen sԑiɣ 

D Rebbi ad t-ḥemdeɣ 

Fkiɣ i rray rray-iw 

Mkul abrid nebbi-t 

 

Di lɣerba ttuɣ iman-iw 

Umneɣ dduni 

Mi d-ukiɣ d ayen ruḥeɣ 

Ufiɣ d tameddit 

Ur zhiɣ, ur friḥeɣ 

Di twenza ikteb-it 

Ddunit  m snat tebbura  

Tettbeddil kul aseggas  

Wa tefka-yas ayen yebɣa 

 

D zzher terna-yas 

I labԑaḍ tketter-as-d lmeḥna   

Ixdem, iqqim ulac   

Teɣleq fell-as ti bbura  

Dima di lweswas 

Acu i yi-yewwin 

Ya Rebbi ṭelbeɣ-k –d s Ssellaḥ        

Dawi-yi  leǧraḥ  

Tekfuḍ fell-i lɣerba   

A txelqeḍ-iyi-d d ameddaḥ  

D rray-iw amjeḥ 

 Ulac tamurt i neǧǧa 

Alukan, alukan, asmi txelqeḍ-iyi-d  d afellaḥ  

Ad xedmeɣ leslaḥ  

Di tmurt i yi-d – yeǧǧa baba  

Asmi , asmi, asmi ṭebɛeɣ zzhu d ccḍaḥ  

A rray-iw la ssmaḥ 

D kečč iyi-igan akka  

  

Acu i yi-yebbin  

 Ar lecɣal ur zmireɣ 

Ur ẓriɣ anwa i yi-tt-yuddin                                                  

 D lmektub, naɣ d rray-iw  

Acu i yi-yebbin acu 

 Ufiɣ-d iman-iw ruḥeɣ                                                          

 Ferqeɣ d zzin                                                                          

D ssber yugi wul-iw  

A win yewwten deg-i la ɛfu                                         

Ad ireɣ am usafu  

Ad t-ččen ijujaḥ n tmes  

Zzwaǧ yura deg uqerru   

Tadukli d beṭṭu 

Ur yuksan ḥedd d amwanes  

Balak nebbi daɛwessu  

Negguma ad necfu  

 Lxalat ɣelbent timas 

Aqel-in beddeɣ i ssersar 

Rwiɣ amanṭar 

Ansa d-tɛedda tḥuza-yi 

 

Ur njaḥ, ur neɛmir meqqer 

Ur d-nebbi s lexbar 

Temẓi tɛedda, tfut-iyi 

Amwanes-iw ala aḥebber 

Ya Rebbi ijber 

Tekfuḍ ccedda fell-i 

 Wiyya-k ay ul-iw 

 Wiyya-k ay ul-iw wiyya-k                                             

 Ayen i k-ibeԑden xḍu-yas                                            

 Wiyya-k ay ul-iw wiyya-k  

Wi k-yeǧǧan eǧǧ-it, anef-as  

Win ik-ibeddlen beddel-it   

Ttu lhemm iruḥ lehlak  

Efk-as lkar i ddunit  

Mazal lxir ar zdat  

 

Ayen iruḥen ur d-ittuɣal  

 Acuɣar i tettruḍ fell-as  

 Ḥseb-it yemmut, yečča-t wakal  

Akkayi i yrad uԑessas  

 I ɣ-yefnan ala ssber 

 Acu nerbeḥ, ma nettru 

 Ddunit tebna, s leɣder 

Tesԑedda twenza trennu 

Wa tefka-yas bla leԑder 

Mkul tamurt yebbeḍ-itt si zzhu 

Zzher-ik yebbi-t yeɣzer 

Ayen iraden ad yeḍru 

Ur ttḥessis, ur ttsal 

Mkul wa i s-tefka twenza-s 

Ur qqar ifut lḥa 

Yak lmektub-ik ad d-yas 

Sebreɣ ay ayetma 

Sebreɣ ay ayetma  

Mazal sebreɣ  

Nwiɣ am wass-a   

Ad d-yesteqsi zzher  

Ad d-ibin ula yiwen wass  

Ad neqqim, ad nqessar  

Acu s-xedmeɣ yeǧǧa-yi 

Wagi d lmenkar  

Sebreɣ ay ayetma                                                               

Aԑyiɣ di ssber  

  

 Ggulleɣ amer ad t-ṭṭfeɣ   

Ad t-gezmeɣ am ctitḥa  

 Askum-is ar d t-ččeɣ 

D azegzew akken ur yebba   

D idammen-is ar d ten-sweɣ  

Welleh ar ten-sweɣ  

Deg ufenǧal am lqahwa   

Ad berrdeɣ tasa  

  

Sebreɣ ay ayetma                                                                    

ԑyiɣ di ssber                                                                            

Yeǧǧa-yi ur tɣaḍeɣ 

 Rwiɣ leԑtab d ameqqran 

  Mi d-iḥḍer yiḍ nekk xeẓreɣ 

  Di tegna ḥettbeɣ itran 

  Ur mmuteɣ, ur ddireɣ 

 Axir ma mmuteɣ 

 Di ԑawaz akk d ttexmam 

 Ur gganeɣ uḍan 

Ad d-ibin ula yiwen wass 

Ad neqqim, ad nqessar 

Acu s-xedmeɣ yeǧǧa-yi 

Wagi d lmenker 

Aḥlil ma netbeԑ-itt akka 

Aḥlil ma netbeԑ-itt akka                                                   

Sellek-itt a Rebbi                                                               

Rebbi selleki-itt                                                                

 Deg uzal neԑya di lxedma                                                

 Deg yiḍ ssekra nemlek-itt                                               

A yemma d mmi-m 

Lԑic nԑac d amessas  

Ur nelli labas   

Ur neqqim di tmurt-nneɣ  

  Nenfa-d amzun d imeḥbas  

  Ur nebni fell-as  

 Bessif, iḥettem-itt fell-aɣ 

Ad nesber Rebbi d aԑessas   

Ad aɣ- d-iẓer yiwen wass                                           

Ad nuɣal s axxam-nneɣ   

  

Tamԑict bbeeɣb meskin   

Yexdem naɣ iqqim  

Rrbeḥ ur d-iban fell-as 

A yeǧǧa Muḥend Lḥusin   

Yesԑa-t ur t-issin  

Ula d udem-is iԑreq-as  

Ma yeẓra-t ccher naɣ sin 

Ad ikkes ttexmim 

Di lɣerba ad yernu aseggas 

Ma yeẓra-t ccher naɣ sin 

                                

Ya Rebbi ɣur-k ad neḥku 

Ad nettru, ad nernu 

Mačči akka ay nenwa ad d-tas 

 Lhemm yugi ad yekfu 

 Di ṭṭlam nteddu 

 Ur neẓri acu i d-ssebba-s 

Iԑreq-aɣ ula d zzhu 

Nzewweǧ, nberru 

Axxam ihudd-as llsas 

  Lefḥel 

Yettbin wi yellan d lefḥel  

Di ddiq isellek ayetma-s  

A muḥal ihedder i lbaṭel  

D lḥerma tezga fell-as  

Argaz ittselliken gma-s   

Iḥemmel-it Rebbi d Nbi  

Lɣaci merra d ayla-s  

Anida yruḥ d sidi  

 

Cekkren-t medden, d aɣilas                                            

Mačči am meskin ksan-t 

Tebbi-t lhawa d tnefsit 

 Ur k-ittsellik ɣer lԑedyan 

Ur k-d-ittawi taqbaylit 

Anida yella d amkan 

Iḥemmel ad tili talwit 

Deg wul ur isԑi iɣeblan 

Ur d-ibbi lexber i ddunit 

               

Lefḥel ur itttaǧǧa ayla-s 

Alukan ɣas di lebḥer 

Yeqbel ulamma d rrsas 

ɼef wudem-is nnif iḍher  

La mačči am win ifent tullas 

A mi yerwa kull ci ad t-inker 

A yettara ttar di tegmatt 

ɼef wudem-is iban ccer 

Lefḥel dima ԑziz yisem-is 

Cekkren-t akk medden merra 

Ur ittaǧǧa deg lḥeqq-is 

Ur iṭṭamaԑ deg bu nniyya  

 

 Iԑac akken ibɣa wul-is  

Ur yelli ḥedd  am netta                                              

 Mechuret  ula d taddart-is  

 Tezga fell-as lḥerma  

A yir lԑebd yettbin  

Ad t-id-tekkeseḍ ger miyya 

Ad tafeḍ-t yestehza deg yiman-is 

 Naɣ yessagat lhedra 

 Lԑib ɣer-s d taqbaylit 

 Ani yella d čaqlala 

 Ur isԑi aḥbib di ddunit 

 Am tmurt, am lɣerba 

A yemma, yemma 

 A yemma, yemma 

 Ini-as i baba 

Yelli-s n taddart-iw 

 D tin ara aɣeɣ 

A yemma, yemma 

Ini-as i baba 

Ma texḍa tinna 

Muḥal ad zewǧeɣ 

Ad teffeɣ-d di lḥara 

D agur n rbeԑṭac 

 Tetteddu ar tala 

 Acmux ɣef wammas 

 

Lqedd, ssifa 

Tessehbel arrac 

Yelli-s n taddart-iw 

Ad mmteɣ fell-as 

A yemma, yemma 

Ur sԑiɣ zzher 

Ini-as i baba 

Ad d-yeḥnin fell-i 

Yebɣa ad yi-yezweǧ 

 Zzweǧ n lmenker 

Ma d nekk ay bɣiɣ 

D yelli-s n ԑemmi 

Yelli-s n taddart-iw 

Ad nezhu, ad nqessar 

D zzwaǧ n leḥlal 

 Ad tili yid-i 

Yeḥzen wul 

Yeḥzen wul, ur ittaḍsa   

Mi d-immekti lexyal-im  

Yeǧǧa-yi ɣer-m i yensa  

Sedda-w tbedd am uɣanim   

A qel yeqqel-iyi adfel lehwa                                               

Thelkeḍ-iyi  

Tebbiḍ ddnub i yiri-m  

 

Lukan d yelli-s n lḥerr  

Ad yi-d- tketbeḍ tawerqett   

Ad neqqeddem naɣ ad nwexxer  

Yelha wi yheddren tidet                                             

A ziɣ lḥub-im d aḍeqqar  

Rriɣ-tt i lweԑda n tqerԑett      

Lǧerḥ yteddun la yeqqaz    

Ittekes-d iẓdem ar zdat                                                     

I yḍerrun d wargaz                                                             

Ayen ɣef ittnadi yufa-t 

A ttexmam yerna ԑawaz 

Ziɣ i xeddment lxalat 

Annaɣ lḥubb ttu-tt 

D kem ay d ssebba uɣelluy 

Tsenԑeḍ-iyi-d ticerkett 

Mačči akka ay ԑuddeɣ ad teḍru 

Acuɣer nnsib-ik ifat 

Tzerԑeḍ la yteddem waḍu 

Wi s-yennan 

Wi s-innan                                                                        

Wi s-innan ad nemfaraq                                               

Nekk d yid-m  

Nekk tid-m a mleԑyun n ṭṭir  

A wi s-innan  

 wi s-innan ad nemyectaq 

Ad yi-tẓer tafat-im   

  

 Wi s-innan ad tili lferqa  

 Gar-aneɣ a tin ԑzizen                                                     

 Ussan merra nesԑedda  

Ass-a ad aɣ-d –grin d leḥzen   

Steɣfir Lleh lԑali  

I widak i ɣ-iferqen  

Nekk yid-m a tin ԑzizen  

 

Acḥal i nefreḥ, nezha  

Di sin am yiwen rruḥ                                                   

Di sin nufa lemḥibba  

Nԑac zzhu d lfuruḥ 

Ur umineɣ  ara tura 

Wi yi-innan azekka ad truḥ 

 Seg wasmi tɣabeḍ ar wass-a 

Ul-iw fell-am d amejruḥ 

 Ruḥ ay ul-iw , ruḥ 

  

Deg wasmi nella nefreḥ 

Di sin nemsaɣ tannumi 

Ul izha lxaṭar innecraḥ 

Ur yelli ḥedd am nekni 

Tura nefreq d sseḥ 

I ɣ-fnan ala imeṭṭi 

Ul ittru, tasa tejreḥ 

Ssura-m temlek-iyi 

Tenɣiḍ-iyi 

Refdeɣ-d lkas  

Refdeɣ-d lkas n ccrab  

Walaɣ udem-im ar daxel  

Mi  swiɣ ssura-w tɣab  

Nudaɣ iruḥ-i leԑqel  

Ma sekreɣ sԑiɣ sswab 

 Balak ad s-tnim yehbel  

U saɛfet-iyi a leḥbab   

Iɛedda fell-i lbaṭal  

  

Ddunit teqqel-i d ṭṭlam   

Cedhaɣ ad waliɣ udem-im  

Lqut deg yimi-w d arẓagan  

Mi d-immekti lexyal-im  

Helkeɣ d kem i yeẓran 

Ddwa-w attan deg ufu-s-im 

Ur gganeɣ ussan uḍan 

Ma ṭṭfeɣ ddnub i yiri-m 

 

Bɣiɣ ad sebreɣ fell-as 

Ul-iw yugi ad isellem 

Yesmekta-yi-d ssifa-s 

Tezga dim ager wallen 

Muḥal ad ttuɣ lemḥibba 

Lǧerḥ-is deg wul d ssem 

Mazal ur s-ufiɣ ddwa-s 

Ala Rebbi i d lɛalem 

Ruḥ ay aḥbib 

Ruḥ ay aḥbib ruḥ, ruḥ  

Teǧǧiḍ-d ul-iw mejruḥ   

Ur sebbreɣ ara   

Ruḥ ay aɛziz ruḥ  

Teǧǧiḍ-d ul-iw mejruḥ  

Ur k-ttsamaḥeɣ ara  

 

Amek ara sebreɣ fell-ak  

A win ɛzizen, agad Rebbi  

Ay udem ctaqeɣ  

Taǧǧiḍ-d ul-iw mejruḥ 

Ur sebbreɣ ara  

Ruḥ ay aɛziz ruḥ, ruḥ  

Teǧǧiḍ-d ul-iw mejruḥ 

 Ur k-ttsamaḥeɣ ara 

 

Kellefeɣ-as Rebbi 

I ddunit tamcumt 

 I ɣ-iferqen 

A lweḥc yeṭṭef-iyi 

I ɣ-ifnan ala imeṭṭawen 

Ala kečč ay sɛiɣ 

D Rebbi i yɛelmen  

D kečč i yeẓran  

Teǧǧiḍ-iyi rɣiɣ 

Ssber ur t-sɛiɣ 

Ur gganeɣ uḍan 

Taqsiṭ-iw 

Ad awen-ḥkuɣ  

Taqsiṭ-iw tzad, tḍul  

Mmektiɣ-d ttruɣ  

Ayen sɛeddaɣ mačči d lmeɛqul  

Ass-agi bɣiɣ ad cnuɣ  

Ad iniɣ i llan deg wul  

Taqsiṭ i yeḍran yid-i  

Tɛedda tilas  

Ay aḥbib ḍebber fell-i  

Ul iqḍeɛ layas                                                        

Lweḥc lefraq zzin-iyi  

Rniɣ lweswas 

 

Ay aḥbib ḍebber fell-i  

Taqsiṭ-iw sel-as  

Yak tjerrbeḍ fhem-iyi  

Fhem lmeɛna-s   

Ḥkiɣ-tt i ṭṭbib yenna-yi  

Ulac ddwa-s                              

Ad k-ḥkuɣ ay asɣersif  

I yzedɣen rrif 

Deg yeɣẓer terwiḍ aman  

A yettɣiḍ wi yesɛeddan lḥif  

Yerna zzwaǧ bessif  

Di ddunit iɛac di ṭlam 

 

Ah, yesber kan meskin d nnif 

Idammen-is erra-t 

Deg wexxam hib a yettiẓẓif 

Acu d ssebba n lemḥan 

A yul-iw wiyyak 

Tɛedda tilasBerka leḥzen 

Terniḍ lehlak i yiman-ik 

Yak teẓriḍ ayen iraden di twenza 

D ayen kan i d lmektub-ik 

 

Leɛceq isɛeb lhelk-is 

D ṭṭebba ur s-ufin ddwa-s 

Wi yjerrben yejreḥ wul-is 

Dima leɛqel-is iɣab  

Nekki yeǧǧa-yi-d ssemm-is 

Am win ijerḥen s rras 

Ah, ttwaliɣ dima lexyal-is 

Deg wul teǧǧa-d ccama-s 

Ctaqeɣ ad waliɣ udem-is 

Ulamma di tteswira 

Qim kan, qim 

Tizt Wezzu ɛzizen fell-i  

Qeddmeɣ ɣer Micli  

ɼer leḥbab wid-ak ḥemmleɣ  

Akal n baba d jeddi  

Di sɛeddaɣ temẓi-w  

Tedduɣ-as ul-iw ferḥeɣ 

 ɼedren-iyi, nɣan-iyi  

Ǧǧan-iyi deg webrid ḍelqeɣ                                             

Wamma lɛebd am nekki 

D lmuḥal ad t-ugadeɣ  

  

Qim kan, qim  

Yir lɛebd nhu naɣ qim  

Qim kan, qima  

Yir asɣar ur ittleqqim  

Qim kan, qim  

Yir zzayla ur t-ttdeqqim                                

Qim kan, qim                                                

Iḥekem-itt win ur nessin                                                   

Qim kan, qim 

 ɼef ukersi yekker wukkim   

 Ferreǧ, qim  

 Nnig Rebbi yiwen ur t-iḥkim  

Ddunit tebna s leɣḍer  

Yettɣiḍi win yettamnen  

Ma tumneḍ-tt yebbi-k yeɣzer  

Ur tettafeḍ i k-isellken  

Negra-d di zzman lmenker  

Anida-ten yeḥbiben  

Xdem lxir, xdem lxir  

Ad tafeḍ ccer   

Ma tɣefleḍ, ma tɣefleḍ 

Akked ad k-xedmen 

 

Nerra-t ar wul 

Dayen iqber 

Tasa tejreḥ tegzem 

I ɣ-ifnan ala ssber 

Ur nfiɛen imeṭṭawen 

Ur d-yegri ara d-nehder 

 Axir ma nessusem 

 Imi d rebbi, imi d Rebbi akka i yqdde 

  D acu tebɣam, d acu tebɣam ad nexdem 

Gma-k ad tafeḍ yexser 

Ad k-ibeddel s yidrimen  

Win teqqudreḍ ad k-yeḥqer 

Lekdeb, lexdeɛ nnumen 

Mi yuker, akka neḥder 

Nettwali, nessusem 

Win i d-trebbaḍ ad k- 

Ad ak-yeqqar 

D nekk kan akk i yessnen 

Yir lehdur 

Llan lehdur i yjerrḥen  

I yjerrḥen akter  

N rrsas d ssif 

D yir lehdur i ysekkren  

I ysekkren akter  

N ccrab d lkif                                                                    

Steqsi win ijerrben,                                                        

Yesɛedda lḥif   

Yettru idammen  

Yesber kan bessif  

Llan lehdur i yjerrḥen   

Akter, n rrsas d ssif 

  

Ulac d acu i yettɣiḍen  

Am yir lehdur  

Mi ara cehhden s zzur yeḥbiben  

Muḥal nwiɣ aḥbib  

Aḥbib ad yi-iɣurr  

Azekka ad yi-yuɣal d azrem 

Nerra-t ar wul yeččur                                                     

Nesber kan bessif   

Nesber mazal  

Hedren fell-i ur ɛlimeɣ 

Widak ḥemmleɣ 

Ger tagmatt d yeḥbiben-iw 

Rran-iyi d amehbul ur mxelleɣ 

Uɣalen-iyi-d akk d iɛdawen-iw 

Sḍelmen-iyi ur ḍlimeɣ 

Nɣan-iyi rwin 

Rwin leɛqel-iw 

Afrux 

Rebbaɣ-d yiwen wefrux  

S zzhu d lfuruḥ  

Buddeɣ-as lxir d leḥsan  

Ma d tura is-raffeg, iruḥ  

Nectaq lexyal-is deg wexxam                                        

Ma d tura is-raffeg, iruḥ  

Yeǧǧa-d ul mejruḥ  

Ur neẓri tamurt it-yeččan  

Kull ass ssbaḥ, ṭṭalayeɣ ɣer lqef-is  

Ḍemɛeɣ yiwen wass ad d-yuɣal  

Cedhaɣ ad sleɣ i ssut-is  

A yessefraḥ am yiḍ, am uzal  

 

Ttwaliɣ dima lexyal-is  

Ssber fell-as d lmuḥal  

Ya Rebbi err-it-id ɣer leɛqel-is   

Yiwen wass ad d-yemmekti 

Ad nezhu, mazal ussan  

Deg wass n lɛid tasebḥit  

Nwiɣ ad d-yas, ad nemɣafar  

Ul-is ad d-yemmekti tajaddit 

Ass-nni ad nezhu, ad nqesser 

 Ad t-walliɣ sbaḥ tameddit 

Ferḥeɣ mi sliɣ ihedder 

Attxil-k a rebbi ḥader-it 

Imeṭṭi yellan sfeḍ-it 

Ad d-yuɣal s axxam s lɛejlan 

Ugadeɣ ad sebreɣ fell-as 

Ur ẓriɣ amek i yettili 

Ccher yeqqel d aseggas 

Rriɣ-tt lweɛd n imeṭṭi 

Ugiɣ ad sebreɣ fell-as 

Ur ẓriɣ amek i yettili 

Ccher yeqqel d aseggas 

Rriɣ-tt lweɛd n imeṭṭi 

 

Aqel-aɣ nettraju kull ass 

Ad ifekker, ad d-immekti 

 Ya Rebbi kečč d aɛessas 

 Nnhu-t-id ad d-yas 

 

 

 

 

 

 

 

 



 

105 

Ayen iraden 

 Ayen iraden ad iɛeddi    

 Tebɣiḍ, ur tebɣiḍ  

 Ayɣer leḥzen d imeṭṭi  

 D leɛtab i terniḍ  

Zhu kan, fares temẓi   

Ala ayen teččiḍ, teswiḍ  

Lecɣal ad ten-ifru Rebbi  

Yak d ayen teẓriḍ  

 

A tbeɛ i yebɣa wul-ik   

Yak Rebbi yella  

Zhu, sɛeddi ussan-ik   

Ur ttxemmim ara  

Acu nerbeḥ, di ddunit 

Ala ay nečča, nezha 

Fek-as lkar i ddunit 

Ayen isarem isar 

Akken i d-yusa wass qbelit 

Rebbi yettḍebbir 

Ma tesɛiḍ aḥbib aweḍ-it 

Yak yelha ttefkir 

Lmektub anda iketb-it 

Ur ttxemmim, ur ttḍebbir 

Zzaɛim 

Argaz d win i d-teǧǧa yemma-s s ibeddi          

A yebbi-d rrbeḥ di twenza-s  

Ad tafaḍ yefhem ur iɣri  

Daser, laɛqel d aseyyas  

A leḥseb, leḥseb deg wul ur t-isɛi 

 Ur ikkat, ur ihedder ɣef gma-s 

  

Yak zzaɛim ittaǧǧa-d zzaɛim 

Ger tegmatt i yettɣim  

Ad yerreẓ wala ad yeɣli   

 Yak lekrim yettaǧǧa-d lekrim  

 D bab lxir dim yeqqar  

 Mreḥba s inebgi  

 Abhim ittaǧǧa-d abhim  

Abhim yak d leɣbar i yettɛebbi  

Abhim ad iqqim d abhim  

D abhim rkeb rnu ɣas ɛebbi  

 

Argaz muqel-it ɣer wallen ad k-ifhem 

Ad yefhem lmeɛna  

Ad tafeḍ yeqqim yettḥessis  

  Yessusem, yettmeyyiz lhedra   

 Awal-is dima yewzen, yerzen                       

D lbaṭel ur t-issin ara 

 

Lasal si zik yekker-d deg yidamen 

Aẓar yettabaɛ gma-s 

 Si temẓi yekker-d yefhem dayen 

 Yeṭbeɛ tin akken n baba-s 

 Ur iḥeqqer, ur iḍellem 

Balak ma yezɛef yif aɣilas 

Yir lasal gma-s d abhim 

 Acu lxilaf gar-asen 

 Ittarra iman-is yefhem  

Ur yefhim d ayen meskin i yessen 

Axir yemmut wala yeqqim 

Meskin tin i t-id-iǧǧan teḥzen 

Balak 

  Axeddaɛ Rebbi ad t-ixdeɛ 

    Di ddunit, muḥal ad as-yaf ixef-is 

   Ala lekteb d lexdeɛ i yezreɛ 

   D ayen ara d-yejmeɛ  

 Asmi ara yaweḍ ɣer ufus n bab-is 

  Balak ad k-teɣwi ddunit 

  Ass-a tefka-yak-d 

  Azekka ad k-teǧǧ ɛeryan 

 

  Ma tesɛiḍ gma-k ḥader-it 

   Ma yeɣli sellek-it 

   Err-asen lxir i yimawlan 

  Ma tesɛiḍ lǧar ḥarem-it 

  Ad yiɛziz yisem-ik 

  D winna i d llsas n wexxam 

 

 Ḥader ad tt-id-yawi yiles-ik 

Ṭṭef di leqder-ik 

Balak ad k-yeɣwi cciṭṭan 

 Ḥader ad tt-id-yawi yiles-ik 

Ṭṭef di leqder-ik  

Balak ad k-yeɣwi cciṭṭan 

Ḥuriyya 

Sebḥan wi yxelqen Ḥuriyya  

Lexyar di ssifa  

Tawenza tebreq am nnur  

U mi ara tecmumex d taḍsa   

D lemleḥ i terna  

Tawenza tebreq am nnur                                                  

Mi ara tecmumex d taḍsa  

Yejreḥ wul, u fell-as meɛdur                                

Fell-as meɛdur  

 

Ḥuriyya ya Ḥuriyya 

Yis-m ay tezha ddunit  

Isem-im deg wul yeswa   

Ya Ḥuriyya taḥurrit    

Ah, ah ya Ḥuriyya  

 

Lliɣ ɛaceɣ di ṭṭlam 

Ur ssineɣ zzha 

Seg wasmi nemyussan 

Teḥyiḍ-d rruḥ yeḥla 

Yid-m aɛzizit wussan 

Ul inecreḥ yeḍsa 

Seg wasmi nemlal 

Deg wass amerbuḥ  

D yelli-s n leḥlal  

Kul ci d lfuruḥ 

Ul-iw ɣer-m i yemmal 

Ɛzizeḍ am rruḥ 

Ul-iw ɣer-m i yemmal 

Ah, ah, ya Ḥuriyya 

  

Ḥuriyya tin ɛzizen  

Yis-m yezha wul-iw   

Mi kem-walaɣ ttuɣ leḥzen  

Ufiɣ iman-iw   

Mennaɣ ad ɛiceɣ yid-m  

Alamma yefna leɛmer-iw  

Ah, ah, ya Ḥuriyy 

  Nnif, nnif 

Nnif nnif, balak nnif  

 Wessan-aɣ imezwura  

  Neqbel merra, ad nesber i lḥif  

  Di nnif, ur nettferriq ara  

 Nnif-nneɣ dima ɣezzif 

 

D lḥerma n ddunit merra 

Nnif lqima-s ɣlayet     

Ur yettnuzu s yedrimen    

Jeddi-k ma tecfiḍ qbel ad yemmet  

Yettwessi irennu deg-wen  

Beddet deg uswessi-s i dderya-nwen 

Kulci merra txedmeḍ yecbeḥ 

 

Teԑriḍ naɣ teqqimeḍ i ccer 

 ɼas ma d aԑtab iqerreḥ 

Lakin yerna ssber  

   D acu kan a gma i d sseḥ 

  D nnif ma yella meqqar 

 Ili-k di nnif d lḥerma 

 Alamma tebbḍeḍ s akal 

Isem-ik ad yiԑziz dima 

 D isem tarwa leḥlal 

Akken, akken a gma i d luqama 

Rebbi ad k-ibeԑԑed si lmuḥal 

 

 

 

 

 

 

 

 

 

 

 

 

 

 

 

 

 

 

 

 


